
HAPET MBLEDHJA

Ulsi Manja — Pérshéndetje!

Fillojmé mbledhjen e Komisionit té Ligjeve pér ditén e sotme. Kuorumi éshté i pranishém
pér té vazhduar me rendin e dités. Sot kemi njé dité pune té ngjeshur né komision, pasi kemi
shqyrtimin e projektligjit “Pér asistencén sociale né Republikén e Shqipéris€”, shqyrtimin e
projektligjit “Pér mbrojtjen civile” dhe shqyrtimin e projektligjit “Pér rininé”. Pér té tria kéto
projektligje Komisioni i Ligjeve éshté komision pér dhénie mendimi. Kéto projektligje éshté
menduar té kalojné né seancén plenare té datés 18 korrik, ndaj ne si komision pér dhénie mendimi
do t€ duhet t’i kalojmé sot, me g€llim g€ t’i japim kohé komisionit pérgjegjés t€ marré raportin
toné, por edhe sugjerimet dhe komentet gqé komisioni yné do té béjé pér secilin projektligj.

Fillojm& me projektligjin “Pér asistencén sociale n€ Republikén e Shqipérisé”. Relatore e
kétij projektligji éshté kolegia Klotilda Bushka. Kané konfirmuar pjesémarrjen nga Ministria e
Shéndetésisé, zonja Bardhylka Kospiri, zévendésministre.

Zonja Kospiri, miré se keni ardhur!

Zonja Miranda Pashaj dhe zonja Erviola Nelaj, specialiste né Ministriné e Shéndetésisé.
Uné ju prezantova pér té gené korrekt me até cka mé ka shkruar stafi im. E vlerésoj pjesémarrjen
e zévendésministres Kospiri né Komisionin e Ligjeve dhe pa humbur kohé po ia kaloj fjalén pér
té na béré njé prezantim té shkurtér té kétij projektligji pér kolegét deputeté. Mé pas fjalén e ka
kolegia Bushka.

Fjala pér ju, zonja Zévendésministre.

Bardhylka Kospiri — Faleminderit!

| nderuar zoti kryetar,

Té nderuara zonja dhe zotérinj deputeté,

Ne kemi sjellé sot né komision ligjin e ri pér asistencén sociale, i cili vjen me njé koncept
dhe vizion té ri si garantim i mbéshtetjes pér familjet dhe individét né nevojé, té cilét nuk mund té
sigurojné plotésimin e nevojave bazé jetike pér shkak té aftésive dhe mundésive té kufizuara
sociale dhe ekonomike. Ky projektligj vjen pas njé pune shumé té madhe té implementimit té njé
reforme té suksesshme té ndihmés ekonomike. Ne si Ministri e kemi realizuar kété program
népérmjet modelit té ri t& ndihmés ekonomike me mbéshtetjen e Bankés Botérore me njé projekt

jo pak sfidues. Sfidat gjaté njé viti jané tejkaluar dhe sot kemi njé sistem té konsoliduar transparent



dhe té digjitalizuar aplikimi, gé shtrihet né té gjithé Shqipériné; kemi kritere gjithépérfshirése dhe
jopérjashtuese, duke lehtésuar procesin dhe duke thjeshtésuar dokumentacionin; kemi masé
mesatare té rritur té ndihmés ekonomike pér ¢do familje, e cila plotésohet vazhdimisht me
subvencione shtesé; kemi shénjestrim dhe mbulim mé té€ miré pér familjet né nevojé; kemi buxhet
dyfish té shtuar pér pushtetin vendor dhe alternativa té reja financimi pér kategorité né nevojé, si
dhe pér anétarét e skemés sé ndihmés ekonomike, duke i prioritizuar né punésim jo vetém nga
burimet e disponueshme té bizneseve dhe shérbimeve publike, por edhe népérmjet incentivave dhe
fondeve té dedikuara pér ndérmarrjet sociale.

Kujdesi ndaj familjeve té skemés sé ndihmés ekonomike éshté, gjithashtu, pjesé e njé
programi té ploté qé kemi né proces, atij té pérkujdesit shogéror ku pérfshihen té gjitha pérfitimet
gé jepen si pér familjet, ashtu edhe pér individét né nevojé, népérmjet shérbimeve sociale
alternative té ofruara né ¢do bashki népérmijet fondit social.

Projektligji pérmbledh tri programe té pagesave né kesh, até té ndihmés ekonomike,
pagesat e aftésisé sé kufizuar dhe mbéshtetjen financiare pér foshnjat e sapolindura. Skema e
ndihmés ekonomike ka pasur njé panoramé progresive né lidhje me numrin e familjeve pérfituese,
ku aktualisht 95% e aplikuesve jané pérfitues dhe numri i pérfituesve éshté rritur me 92%
krahasuar me fillimin e vitit 2018. Aktualisht né total pérfitojné 66 733 familje né skemén e
ndihmés ekonomike, duke pérfshiré edhe 2648 familje pérfituese nga fondi 6% i deleguar i
bashkive.

Gjaté njé viti kemi ndjekur dinamikén e skemés, sipas sé cilés 80% e familjeve pérfituese
né nivel kombétar jané kontrolluar pér pranueshmériné e tyre, duke pérdorur formulén e unifikuar
té pikézimit. 90% e njésive té pushtetit vendor né nivel kombétar pérdorin sistemin elektronik pér
pérzgjedhjen e pérfituesve, 75% e rasteve té dyshuara pér mashtrim e gabime né skemén e ndihmés
ekonomike jané verifikuar nga inspektorét socialé né pérputhje me politikén dhe legjislacionin e
rishikuar té sanksioneve. Por, paralelisht plotésuam kuadrin e zbatimit té saj, duke Kkrijuar terren
té géndrueshém e duke krijuar procedura té reja kontrolli té digjitalizuara, duke ngritur njé sistem
monitorimi transparent dhe efikas népérmjet planifikimit té njé profili risku té ndihmés ekonomike,
duke miradministruar pagesat e drejtpérdrejta té familjeve, duke i monitoruar ato népérmijet lidhjes
me thesarin, bankat e postén, si dhe duke lajméruar e sensibilizuar ¢do qytetar né ¢do cep té
Shqipérisé. Mbi té gjitha punonjésit tané té Shérbimit Social Shtetéror kané ndihmuar dhe

mbéshtetur ¢do familje té pérjashtuar pér njé gabim njerézor nga sistemi.



Duke gené té pérgjegjshém dhe té ndérgjegjshém gé kjo skemé kérkon pérmirésime, duke
u nisur edhe nga problematikat e terrenit té pércjella né Ministri nga Shérbimet Sociale Shtetérore
dhe nga punonjésit tané apo edhe nga veté administratorét shogéroré na rezulton se duhej t’i
adresonim menjéheré dhe plotésisht né njé kuadér té ri ligjor kéto problematika.

Pér kéto arsye u hartua ky projektligj i ri, té cilin po e diskutojmé sot, i cili sjell disa risi
ndér té cilat: pagesén né mase té ploté té ndihmés ekonomike, duke hequr tavanin, i cili aktualisht
ka gené deri né 8000 leké. Pra, pér familjet qé vlerésohen nga sistemi gé duhet té pérfitojné pér
shkak té numrit t¢ madh té anétaréve pérfitojné masé mé té madhe pérfitimi ato nuk jané mé té
kufizuara dhe e pérfitojné kété masé, duke mos u kufizuar mé nga tavani prej 8000 lekésh. Numri
i llogaritur deri tani kap shifrén 2979 familje me mé shumé se 6 anétaré, té cilét do té pérfitojné
nga hegja e kétij kufiri, kjo gjithmoné duke u bazuar né parimin toné gé té kemi mbulim dhe
mbéshtetje financiare pér ¢do familje né nevojé gé éshté pjesé e ndihmés ekonomike.

Njé tjetér risi éshté thjeshtimi i procedurave té panevojshme pér pérfitimin e ndihmés
ekonomike dhe pagesés sé aftésisé sé kufizuar, pasi shmanget roli i késhillit bashkiak, i cili, né té
shumtén e rasteve, pér shkak t¢ mosmbledhjes né kohé, pengonte dhénien e pérfitimeve, duke
penalizuar qytetarét. Né kété projektligj késhilli bashkiak nuk do té keté mé tagér té miratojé listat
e pérfituesve té skemés sé ndihmés ekonomike dhe as té personave me aftési té kufizuar, té cilét
pérfitojné né bazé té vendimit té komisionit. Né kété ményré shmanget njé proceduré burokratike
e panevojshme, e cila nuk do té na sjellé mé pagesa apo vendime té marra né kohé té vonuar, té
cilat penalizojné gytetarét vulnerabél. Roli i késhillit bashkiak pér efekt té ndihmés ekonomike
tashmé do té fokusohet vetém né pércaktimin e kritereve dhe vendimmarrjen pér familjet gé
trajtohen nga fondi shtesé mbi fondin e kushtézuar prej 6% té ndihmés ekonomike, pér té cilat kéto
familje nuk kané mundur té zgjidhen népérmjet sistemit té drejtpérdrejté té pikézimit.

Njé tjetér risi éshté se kemi pércaktuar njé kufizim kohor té géndrimit né skemén e ndihmeés
ekonomike me synim gé té nxisim integrimin né jetén shogérore té familjeve népérmjet
programeve té nxitjes sé punésimit, me géllim gé kjo skemé té mos pérdoret si mekanizém
pérfitimi, e cila mund té ¢ojé né papunési té zgjatur té anétaréve té kétyre familjeve, si dhe pér ta
kthyer até né njé skemé aktive. Nga ana tjetér projektligji shmang abuzivitetin me skemén e
ndihmés ekonomike, duke i nxitur dhe duke i orientuar qytetarét té pérfshihen né programet e
formimit profesional pér té marré njé profesion, pérfshirjen né programet e késhillimit pér

punésim, si dhe punésimin e tyre népérmjet ofertave té punés qé disponojné zyrat e punés, duke i



hapur rrugé krijimit té njé strategjie daljeje apo njé programi té integrimit né tregun e punés té
individéve dhe anétaréve né moshé aktive té punés, qé jané pérfitues né familjes e ndihmés
ekonomike.

Aktualisht, pas miratimit té ligjit, njé paketé e ploté me metodologjiné, mekanizmat
koordinues, udhérréfyesit dhe protokollet do té hartohet nga Ministria pér té adresuar ¢do qytetar
té ndihmés ekonomike drejt punésimit té géndrueshém.

Njé tjetér risi ka té béjé me faktin gé kemi parashikuar pérjashtim nga detyrimi i paraqitjes
prané zyrave té punés pér té kérkuar puné gjaté kohés gé jané studenté personat e familjes té
ndihmés ekonomike, me géllim gé familja té mos penalizohet pér pérfitimin e ndihmés ekonomike.
Pra, deri mé sot ka gené qé duhej té paraqiteshin edhe kéta anétaré t€ familjes pér t’u punésuar dhe
familja penalizohej nése ata nuk paragiteshin, ndérsa sot ky detyrim éshté hequr.

Gjithashtu, vazhdojmé té insistojmé gé ndihma ekonomike duhet té térhiget, gé do té merret
né dorézim nga graté né familje, ky pércaktim béhet me géllim gé ndihma ekonomike té
menaxhohet dhe pérdoret pér nevojat ekonomike té familjes dhe fémijéve dhe té mos pérdoret pér
géllime té tjera.

Ndérkohé, projektligji parashikon edhe raste qé pérjashtohen nga skema e ndihmés
ekonomike, si edhe afatet e pérjashtimit nga e drejta pér aplikim dhe pérfitim, té cilat variojné nga
gjashté muaj deri né njé vit. Pra, pér familjet qé refuzojné ofertat e pérshtatshme té zyrave té punés
pér puné, gé punésohen dhe ndérpresin marrédhéniet e punés pa shkage té arsyeshme, qé kané
kryer mé shumé se njé deklarim té rremé ose kur rezultojné me té ardhura dhe kushte shumé té
mira ekonomike, pérjashtimi nga skema e ndihmés ekonomike pa té drejté riaplikimi,
parashikojmé té jeté pér njé periudhé 1-vjecare.

Duke pasur njé sistem té dixhitalizuar té¢ ndihmés ekonomike, procedura e aplikimit
realizohet prané administratorit shogéror té€ njésisé administrative té vendbanimit té qytetarit
népérmjet pérdorimit té regjistrit elektronik, gé lehtéson shumé procedurat.

Né lidhje me temén e nxehté té sistemit té pikézimit projektligji pércakton se transparenca
e formulés sé unifikuar té pikézimit do té béhet me vendim té Késhillit t¢ Ministrave, bazuar né
nivelin e varférisé né vend.

Risi tjetér e kétij projektligji éshté se parashikon skemén e pagesave né kesh pér aftésiné
e kufizuar. Nga kjo skemé sot pérfitojné 163 mijé e 837 pérfitues, nga té cilét 70 mijé e 162 jané

persona me aftési té kufizuar pa histori punésimi dhe kétu pérfshihen 12 mijé e 291 té verbér dhe



6611 paraplegjiké, 19 mijé 489 kujdestaré dhe 74 mijé e 336 invalidé pune, gé marrin njé shtesé
mbi pensionin e invaliditetit.

Aktualisht skema e aftésisé sé kufizuar mbéshtet me pagesa kesh personat me aftési té
kufizuara, por skema aktuale nuk ndérvepron me skema té tjera, té cilat kané pér géllim té
integrojné né jetén shogérore personat me aftési té kufizuara, pér kété arsye ligji parashikon
reformén e sistemit té vlerésimit té aftésisé sé kufizuar pér té cilén sé fundi éshté miratuar nga
Késhilli i Ministrave dokumenti politik me vendimin nr. 830.

Kjo reformé synon rishikimin e sistemit aktual té vlerésimit té aftésisé sé kufizuar, i cili
éshté konceptuar gé né nénshkrimin dhe ratifikimin e marréveshjes ndérmjet Shqipérisé dhe
Bankés Botérore pér Rindértim dhe Zhvillim, pra gé né fillimet e kétij projekti pér financimin e
projektit té reformimit té asistencés sociale.

Gjithashtu kjo reformé vjen né pérputhje me konventat e té Drejtave té Personave me
Aftési té Kufizuara dhe me ligjin pér pérfshirjen dhe aksesueshmériné e personave me aftési té
kufizuara, sigurisht dhe né pérputhje me standardet ndérkombétare t& OBSH-sé dhe klasifikimin
ndérkombétar t€ funksioneve.

Kjo reformé éshté e réndésishme, sé pari, pér respektimin e praktikés bashkékohore
ndérkombétare t€ shndérrimit t& vlerésimit mjekésor né vlerésim biopsikosocial; sé dyti, pér
rritjen e eficiencés sé vlerésimit duke krijuar mekanizma administrativé gqé edukojné ndjeshém
shkallén e abuzimit, rrisin besueshmériné dhe ulin koston e vlerésimit; sé treti, pér pérmirésimin
e shérbimit pér qytetarét, ndérsa ristrukturimi i pagesave té aftésisé sé kufizuar parashikohet né
kété projektligj pér té realizuar njé sistem té ri pagesash gé reflekton shkallén e nevojave
funksionale té personave me aftési té kufizuar dhe nxit e mbéshtet integrimin e tyre né shogéri.
Kjo éshté konsideruar si domosdoshmeéri prej disa vjetésh pér shkak se modeli aktual i vlerésimit
éshté i fragmentarizuar, jo efektiv, i ndryshém pér grupe té ndryshme té aftésisé sé kufizuar, i
komplikuar, burokratik, i véshtiré pér t’u menaxhuar nga piképamja administrative dhe i
padixhitalizuar. Ky sistem vlerésimi nuk ndérvepron me skema té tjera integruese si punésim,
shérbime sociale dhe arsimim.

Kéto problematika kané nxitur rastet e abuzivitetit, nxjerrjen e skemés jashté kontrollit
dhe pér pasojé njé rritje té fondeve té€ mbrojtjes sociale, ku pjesén mé té madhe e z& aftésia e

kufizuar né raport me ndihmén ekonomike dhe shérbimet shogérore.



Ky projektligj parashikon sistemin e ri té vlerésimit né modelin biopsikosocial, i cili 8shté
testuar né Tirané, deri né vitin 2021 do té shtrihet né Elbasan dhe Durrés, dhe deri né vitin 2024
né té gjithé vendin. Ndérkaq skema aktuale e aftésisé sé kufizuar éshté njé skemé e cila do té
vazhdojé té aplikohet né té gjithé vendin deri né momentin e shtirjes sé reformés sé aftésisé sé
kufizuar.

Njé tjetér risi te ky ligj éshté edhe futja e konceptit personal.

Ulsi Manja- Ju lutem, zonja Kospiri, mund ta pérmblidhni gé t’iu japim mundési kolegéve
té shprehen!

Bardhylka Kospiri - Njé tjetér risi éshté futja e ndihmésit personal.

Sé treti, projektligji parashikon edhe pagesat gé jepen pér ndihmén e menjéhershme
financiare pér foshnjat e porsalindura gé éshté konceptuar si njé paketé e ploté duke parashikuar
edhe mekanizmat e financimit dhe garantimin e fondeve.

Projektligji parashikon ményrén e financimit té programeve té asistencés sociale,
kontrollin, sanksionet dhe té drejtén e ankimimit, rolin dhe pérgjegjésité e ministrisé pérgjegjése
dhe shérbimit social shtetéror né nivel rajonal dhe njésité e pushtetit vendor, financimin e
programeve té asistencés sociale, té cilat realizohen térésisht nga buxheti i shtetit dhe té drejtén e
kategorive pérfituese té ndihmés ekonomike dhe pagesave té aftésisé sé kufizuar, gé té pérfshihen
persona ekonomikisht jo aktiv né kuptim té skemés sé sigurimeve té detyrueshme té kujdesit
shéndetésor.

Financimi i kétij projekti éshté fondi i pagesave té ndihmés sé aftésisé sé kufizuar, pra
efekti financiar i projektligjit éshté fondi i pagesave té ndihmés ekonomike té kufizuar.
Parashikimi pér vitin 2019 éshté 22,5 miliardé, nga té cilat 20,5 miliardé éshté ndihma ekonomike
e pagesés pér aftésiné e kufizuar dhe shérbimet shogérore dhe 2 miliardé pér financimin pér
foshnjat e porsalindura.

Ju ftoj ta votoni kété projektligj pasi risité e tij ndikojné drejtpérdrejt né pérmirésimin e
jetés sé familjeve né nevojé dhe individéve me aftési té kufizuar pér integrimin e tyre denjésisht
né shogeéri!

Ulsi Manja- Faleminderit!

Fjalén e ka deputetja Klotilda Bushka pér té béré njé pérmbledhje té gjetjeve té Kkétij
projektligji si relatore dhe mé pas pyetje dhe diskutime nga kolegét dhe votimi.

Klotilda Bushka- Faleminderit!



Faleminderit, zonja Kospiri!

Ju bété njé prezantim shterues té nismés qé ka sjellé Késhilli i Ministrave. Mé duhet ta
them pér té gjithé kolegét gé Ministria e Shéndetésisé éshté tashmé né nismén ligjore té katért ose
té pesté né parlament dhe ju pérgézoj pér konsistencén né té gjitha aktet gé keni sjellé kétu, sepse
keni béré njé harmonizim té ligjeve té miratuara deri tani me njéri-tjetrin, duke gérshetuar politikat
e mbrojtjes sociale me politikat e punésimit dhe duke pasur si géllim gjithmoné nxjerrjen nga
skema e ndihmés ekonomike té individéve, nése atyre u garantohet njé mundési punésimi, késhtu
gé né vazhdén e kétyre gé keni béré deri tani mé duhet t’ju them qé edhe projektligji qé jemi duke
diskutuar éshté né té njéjtin nivel cilésie dhe projektligji qé jemi duke diskutuar éshté né té njéjtin
nivel cilésie dhe vémendje té shtuar ndaj grupeve né nevojé pér té marré mé shumé shérbime.

Do té doja té béja shumé shkurt njé sqarim pér opinionin publik. Ky éshté njé ligj, i cili do
té shfuqizojé ligjin pér shérbimet shogérore, gé éshté né fugi gé nga viti 2005 dhe veté koha e ka
zbehur tashmé efektivitetin e atij ligji. Veté dinamika e zhvillimit t€ shogérisé dhe lindja e
problemeve t€ reja sociale ose mundésité e reja pér t’i nxjerré njerézit nga situatat e varféris€ ose
té kushteve té vecanta sociale jané ndryshuar dhe, nga ana tjetér, edhe strategjité e geverisé, sa i
takon faktit t€ orientimit té tregut té punés népérmjet fugizimit té individéve me puné dhe jo me
ndihmé, me para nga shteti, kané béré gé té mendohet pér njé reformé té thellé né shérbimet sociale,
pjesé e sé cilés éshté edhe ky akt.

Késhtu gé mendoj se jemi né kohé pér njé projektligj té tillé, madje mund té themi se jemi
té vonuar, sepse tashmé edhe konsolidimi i shérbimeve sociale dhe i ndihmés gé shteti jep pér
kategorité e vecanta éshté i tillé gé mund té plotésojé mé shumé nevoja se mé paré.

Asistenca sociale, sipas kétij projektligji, do té pérfshijé ndihmén ekonomike, pagesat e
aftésisé sé kufizuar, ndihmén e menjéhershme financiare pér foshnjat e porsalindura, pérfitime té
tjera pér kategori té ndryshme. Pra, pér opinionin publik ky do té jeté objekti i ligjit.

Pérfituesit e ndihmés ekonomike, si pjesé e asistencés sociale, do té jené familjet né nevojé,
té cilat nuk kané té ardhura ose kané té ardhura té pamjaftueshme; do té jené jetimét, té cilét nuk
jané né institucionet e pérkujdesjes shogérore. Arsyeja pse e pérmend kété éshté, sepse nga
praktika shumé heré edhe n€ grupin e aleancés “Miqté e Fémijéve” ka lindur problemi qé jetimét,
té cilét jané né institucionet e kujdesit shogéror i kané njé pjesé té madhe té shérbimeve nga shteti,
ata qé nuk jané né kané kushte té tjera, i kané té cunguara shérbimet, sepse kemi parashikime té

mangéta né legjislacionin gé ka gené né fuqi dhe duhej té béhej jo vetém njé parashikim i sakté



né legjislacion, por edhe buxhetimi, edhe shtesa e shérbimeve. Ményra sesi parashikohet né kété
projektligj né ményré té zgjeruar iadreson ato shgetésime g jané ngritur né vite, mé vjen miré
g€ jané€ béré€ prezente edhe ato shqgetésime g€ jané ngritur né mbledhjet e grupit t€ aleancés “Miqté
¢ Fémijéve”. Subjekt pérfitues do té jené edhe prindérit me mé shumé se dy fémijé té lindur
njéherésh gé u pérkasin familjeve né nevojé, viktimat e trafikimit, jané gjithashtu grup, i cili
pérfiton. Pérfitimi pér kéto grupe vjen pas daljes nga institucionet e pérkujdesit shogéror deri né
castin e punésimit té tyre. Kjo éshté e réndésishme té theksohet, sepse sot shteti shqiptar ofron
shérbime pér kategoriné e viktimave té trafikimit né institucionet e pérkujdesit shogéror dhe né
momentin gé kéto viktima dalin nga gjendja e riskut dhe pérpigen té integrohen sipas politikave
gé ka shteti né jetén reale, né tregun e punés dhe né jetén shoqérore, do té kené nevojé té
mbéshteten nga shteti dhe pér kété arsye né€ ligjin “Pér asistencén sociale” jané kategori pérfituese
té vecanta.

Viktimat ¢ dhunés né marrédhéniet familjare pér periudhén e vlefshmérisé sé “urdhrit
té mbrojtjes” ose “urdhrit t& menjéhershém t€ mbrojtjes” g€ nuk trajtohen né institucionet e
pérkujdesit shogéror do té jené gjithashtu pérfitues té ndihmés ekonomike.

Mé vjen miré té theksoj faktin se me ndryshimet gé iu béné legjislacionit pér mbrojtjen
e marrédhénieve familjare dhe pér mbrojtjen e viktimave té dhunés né marrédhéniet familjare té
gjitha parashikimet e reja pér “urdhrin e mbrojtjes” jané konsistente pérsa utakon shérbimeve
gé marrin viktimat, né ményré qé té béhet e ploté paketa e mbrojtés gé pérfitojné kéto viktima.

Subjekt pérfitues té pagesés sé aftésisé sé kufizuar vazhdojné t€ mbeten si gjithmoné
paraplegjikét dhe tetraplegjikét, té cilét deklarohen me vendim té komisionit mjekésor té caktimit
té aftésisé pér puné se jané béré té till&, pavarésisht nga shkaku dhe nga mosha, personat me aftési
té kufizuar té cilét deklarohen té paafté pér puné me vendim té komisionit mjekésor té caktimit
té aftésisé pér puné, personat me aftési té kufizuara té deklaruar si té tillé, me vendim té komisionit
shumédisiplinor té vlerésimit té aftésisé sé kufizuar. Kétu mé duhet té ndalem, sepse pér heré té
paré jané rregulluar edhe kompetencat e atyre gé té gjithé i njohim: KEMP-eve, sepse kemi pasur
gjithmoné ecejake té qytetaréve népér zyra té ndryshme pér té pérfituar nj¢ KEMP, té cilin nga
piképamja shkencore e pérfitonin, por nga piképamja e procedurave mbeteshin dyerve té kétyre
g€ 1 quanin “KEMP”-e.

Sot me kété projektligj gé sjell geveria i ka béré té garta kompetencat e institucioneve,

ka thjeshtézuar procedurat pér marrjen e vendimeve pérkatése qé pércaktojné aftésiné né puné

dhe jané té garta rolet e té gjitha institucioneve té shtetit, duke filluar gé nga ministria pérgjegjése
pér Shéndetésiné dhe deri tek administratori social né nivelin vendor né bashki. Pra, gjithsecili i
ka té garta kompetencat e tij té parashikuara né ligj. Procedurat jané té thjeshta dhe qytetari
duhet vetém té paragesé raportin mjekésor gé merr te mjeku pérkatés. Té gjitha procedurat né
kuadrin e deregullimit i bé&jné veté institucionet, né ményré gé personi pérfitues t& mos endet
dyerve dhe periudha pér té pérfituar té jeté mé e gjatés sesa ajo e pérfitimit ose té mos realizojé
dot té drejtén e tij dhe té humbasé interesin pér té pérfituar njé pension té caktuar. Keni parasysh
se flasim pér kategori né nevojé, flasim pér persona me aftési té kufizuara, pér persona me njé
nivel té caktuar ekonomik pérté pérballuar jetesén. Kjo éshté risia e ligjit.

Edhe invalidét e punés, té cilét jané pércaktuar si té tillé me vendim té komisionit pérkatés
jané ata gé pérfitojné pensionet e invaliditetit dhe shtesat mujore mbi té. Ndérsa subjektet
pérfitues té ndihmés sé menjéhershme g éshté njé kategori tjetér pérfituese sipas ligjit jané ato
qé pérfitojné bonusin e bebeve. Deri mé sot bonusi i bebes ka gené i rregulluar me akte ligjore
dhe nénligjore, por né ligjin “Pér asistencén sociale” béhet i ploté parashikimi se kush pérfiton,
sa éshté masa, si dhe té gjitha procedurat gé ndigen. I gjithé géllimi i bonusit té bebes éshté si
pér té ndihmuar familjet gé ta pérballojné ardhjen né jeté té njé fémije me lehté sipas mundésive
gé ka shteti, por edhe pér té rritur numrin e lindjeve né vendin toné, né ményré gé té béjmé mé
té re moshén e popullsisé.

Kéto jané pak a shumeé risité. Ndérkohé, mé duhet té shtoj edhe njé element tjetér té cilin
e vlerésoj dhe besoj se kolegut toné zotit Sinaj do t’i plotésohet kérkesa e tij e kahershme, qé e
ka paraqitur edhe me njé amendim ligjor,. A1 ka kérkuar gjithmoné qé né ligjin “Pér ndihmén dhe
shérbimet shoqgérore” té shfugizohet neni pérkatés qé u jepte kompetencé késhillave bashkiaké
té miratonin ¢do muaj listén e ndihmés ekonomike pér familjet né nevojé, si dhe pér personat me
aftési té kufizuara. Né me dakordési té gjithé bashké né até kohé, duke gené se ministria ishte
duke punuar pér projektligjin “Pér asistencén sociale” kérkuam té mos bénin arnime t&
herépashershme té ligjit, por té béhej njé paketé e ploté dhe kjo gjé té adresohej né ligjin e ri qé
do té vinte. Sot mé duhet ta pranoj me shumé kénagési se roli i késhillave bashkiaké té cilét
duhet t&¢ mblidheshin njé heré né muaj dhe té miratonin, noterizonin listén e personave formalisht,
té cilét kishin té drejté ta pérfitonin, por nése nuk merrni votén pro té késhillit bashkiak duhej té
endeshin zyrave té institucioneve derisa ta pérfitonin, nuk éshté mé, sepse ky rol éshté aneksuar.

Késhilli bashkiak nuk ka mé asnjé kompetencé pér ta miratuar kété listé, por procedura duke

gené se éshté thjeshtésuar, duke gené se jané parashikuar garté si pércaktohen kriteret, kushtet dhe
kush i pércakton pérfituesit, pra té gjitha garancité jané dhéné né ligj, késhilli bashkiak éshté
ankesuar né rolin e tij pér kété vendimmarrje dhe shgetésimi gé zoti Sinaj ngriti pér qytetarét e
Selenicés, por né fakt éshté njé shgetésim pér té gjithé qytetarét e Shqipérisé qé jané subjekte
pérfituese té kétij ligi, nuk do té jeté me.

Pjesa tjetér e abuzivitetit qé béhej me ndihmén népérmjet té gjitha hallkave té cilat duhet
té kalonin gofté edhe me miratime formale, listat pérkatése éshté evituar. Pér sa kohé gé
institucionet i kané té garta detyrat, kushtet dhe kriteret pérkatése jané té pércaktuara garté né
ligj, duhet vetém qgé kontrolli administrativ i atyre qé punojné, té jeté efektiv qé té zbatohet ligji
ashtu si¢ duhet dhe t€ mos vuajmé gjithmoné nga fakti gé béjmé ligje té mira, por nuk i zbatojmé
si¢ duhet. Zbatimi i ligjit qé té jeté efektiv duhet gé kontrollin e tij ta keté efektiv.

Po e mbyll dhe gé té mos zgjatem, zoti kryetar jemi gati pér diskutime, pér pyetjet,
pérgjigjet, si dhe pér diskutimin nen pér nen té projektligjit.

Ulsi Manja - Shumé faleminderit, zonja Bushka!

Ka pyetje?

Po, zoti Fino.

Bashkim Fino - Pérpara se té béj pyetje, kam njé vérejtje né formé sugjerimi, zoti kryetar
ne sot diskutoymé 3 projektligje shumé t€ réndésishme: “Pér asistencén sociale”, “Pér mbrojtjen
civile” dhe “Pér rininé”. Té tria projektligjet, me sa pashé sot, prekin funksionet e pushtetit
vendor.

Zoti kryetar, t&¢ mos harrojmé se jemi njé komision gé kemi njé nénkomision té posagém,
gé kam nderin ta drejtoj, pak réndési ka kjo me sa duket, pér organet e pushtetit vendor. Pa
pushtetin vendor asnjé nga kéto projektligje nuk mund té realizohet. Edhe ky projektligj gé sapo
foli relator (kam respekt) edhe zévendésministrja qé u hegin disa nga funksionet. Kjo do té thotg,
se vérteté jemi njé komision pér dhénie mendimi, po do té donim gé né mbledhjet gé béni pér
shpérndarjen e projektligjeve komisioni yné té jeté i vlerésuar né sensin gé ne té kemi mundési
té mbledhim Nénkomisionin e Posagém té Pushtetit Vendor, t& mbledhim strukturat dhe shoqatat
vendore, pasi ne duhet té dégjojmé zérin e tyre, e kemi té shkruar né ligj, qé duhet té dégjohet
mendimi i tyre, pérpara se té vijojmé né diskutimin né komisionin toné pér té dhéné mendim.
Pastaj kalon né komisionin pérgjegjés. Por dhénia e pérgjigjes nga anae komisionit toné ka té

béjé shumé. Nuk éshté thjesht kalimi i njé projektligji gé éshté né funksion dhe né pérputhje me

Kushtetutén, me Rregulloren e Kuvendit. Nése jemi dakord, e kalojmé né komisionin pérgjegjés
dhe ata kané té drejté té béjné disa ndryshime.

Zoti kryetar, kjo vérejtje gé béra ka té béjé me ju, sepse ju e drejtoni kété komision. Né
komisionin toné ka edhe nénkomisione té posacme pér té Drejtat e Njeriut, pér Pushtetin Vendor,
té cilat nuk jané ngritur kot. Nése ju i quani té tilla, atéheré si anétar i komisionit do té béj disa
pyetje. Kam shumé vérejtje edhe pér dy projektligjet gé do té vijné mé pas.

Pyetja ime éshté shumé korrekte dhe shumé dashamirése, shmangia e késhillit té bashkisé
thoné zévendésministrja dhe relatorja si koncept burokratik. a éshté pengues, mendoj uné pér
kété projektligj? Uné them se po. Po té lexojmé ligjin nr. 139 té vitit 2015 “Pér organizimin dhe
funksionimin e pushtetit vendor” qé €shté votuar me tre té pestat, né nenin 24 thuhet: “Krijimi
dhe administrimi i shérbimeve sociale”, pra funksionet ¢ bashkive né fushén e shérbimit social.
Ka njé nen té caktuar ku thuhet: “Krijimi dhe administrimi i shérbimeve sociale né nivel vendor
pér shtresat né nevojé, pér personat me aftési té kufizuara, fémijét, graté, pér kryefamiljarét, pér
familjarét e dhunuar” e t€ tjera &shté funksion i pushtetit vendor. Ne tani ¢faré béjmé me ligj?
la heqim kété funksion pushtetit vendor. Pse, sepse né praktiké dhe uné jam plotésisht dakord me
ju, ka ndodhur qé disa késhilla bashkie té papérgjegjshme me vonesé té vullnetshme kané béré
t& mundur t& mos jepet ndihma ekonomike njé muaj apo dy muaj. Eshté edhe nisma e kolegut
toné Sinaj, qé sic tha edhe relatorja e kishte paragitur kétu. Por a lejohet njé gjé e tillé? Cfaré po
béjné me ligj? Kéta, né nenin 21 thoné qé késhilli bashkiak miraton kriteret pér dhénien e ndihmés
ekonomike pér familjet aplikues, té cilat nuk jané shpallur né sistemin e pikézimit. Pra, sistemin e
pikézimit e mbajné veté, né drejtoriné gendrore rajonale. Mbasi i pikézojné, thoné se kéta dhjeté
apo pesémbédhjeté familje né Lushnjé, gé do té marrin ndihmé ekonomike. Pjesén tjetér, 6 %
shtesé e kétij fondi, né mos gaboj, ia I&né si kopilin né deré, ia 1€né topin né deré bashkisé. Me
kété 6-pérgindésh ti mund té bésh cfaré t€ duash. Té thoné: na, po ta IEmé kété 6-pérgindésh, se
kéta té pikézimit i b&jmé veté, si drejtori rajonale. Me kété 6-pérgindésh gé ngelet, merru ti si
bashki! Pér hir té sé vértetés e pér shkak té eksperiencés gé kam né lidhje me pushtetin vendor,
por edhe si deputet, duke gené shumé i lidhur edhe me zonén, sepse shkoj e béj takime ¢do javé,
di gqé shumica e njerézve, madje jo shumica, por té téré né pérgjithési, kané probleme. Me
problemet gé kané, vijné pér takim me kryetarin e bashkisé, me administratén e bashkisé, me
deputetin e zonés, gé té kérkojné ndihmé, ndérkohé gé drejtoria éshté vetém njé hap mé larg né

dhénien e késaj pike. Pse? Sepse drejtoria thoté: uné kam pikézimin tim, té cilin ti veté e ke

miratuar, zoti deputet, e ke miratuar veté né parlament. Prandaj them ndonjéheré se duhet té
tregojmé kujdes kur ngremé dorén, se na e kthejné reston késhtu pastaj: e ke miratuar veté, ke
ngritur njé sistem pikézimi, me vendim geverie éshté ky sistem pikézimi, kéta marrin ndihmé
ekonomike, nuk dua t’ia di pér kété tjetrin.

| thoné qytetarit: né qofté se ti ke njé frigorifer dhe njé televizor né shtépi, gé pérgjithésisht
kané té gjithé, ti nuk do té hysh né skemén e ndihmés ekonomike, nuk ke té drejté té marrésh
ndihmé. Po kush nuk ka njé televizor e njé frigorifer né shtépi sot? Nuk po flas pér televizor té
fjalés sé fundit, por té gjithé mund té kené njeréz jashté, e vec késaj ka edhe njeréz bamirés gé
mund té ta dhurojné. Edhe veté ne kemi dhuruar. Tani ti i thua: nése vi e té béj kontroll né shtépi
dhe té gjej njé frigorifer e njé televizor, nuk do té marrésh ndihnmé ekonomike.

Pra, uné mendoj se duhet té shikohet e té trajtohet pak mé me getési, sa i takon rolit té
késhillit bashkiak.

Shikoni, zonja relatore, sepse mé pélgeu shumé interpretimi juaj: te neni 22, pse ma keni
kthyer organin e pushtetit vendor né njé shtesé statistikore té drejtorisé rajonale té shérbimit social?
Po té isha uné kryetar bashkie, nuk do ta zbatoja kété nen kétu, sepse punonjésit e mi nuk jané
shtesé statistikore pér drejtoriné rajonale té Ministrisé sé Shéndetésisé dhe Mbrojtjes Sociale.
Sepse roli dhe struktura pérgjegjése e shérbimit social né bashki éshté: “dérgon regjistrin ekonomik
elektronik kombétar, pérgatit listén pér masén e pérfitimit, harton kérkesén pér buxhetin,
grumbullon...”

Cfaré jam uné? Uné do té béj materiale dhe statistika pér drejtoriné rajonale té ministrisé?
Jo, zonja, jo! Até do ta béj pér veten time, por té kem mundésie dhe té ndihmoj, té€ kem mundési
té jap edhe ndihmé ekonomike, t¢ kem mundési edhe pér fonde, gé té béj ndérhyrje. Ne themi:
kompetenca, kompetenca pér pushtetin vendor, por me ligje té vecanta mundohemi ta rrjepim dhe
t’ia marrim kompetencat.

Uné protestoj, zoti kryetar! Protestoj pér té gjithé projektligjet qé kané ardhur sot kétu. Do
té flas edhe pér dy projektligjet e tjera né parim dhe pér nene té caktuara, gé ju nuk i vlerésoni
organet e pushtetit vendor, sidomos Nénkomisioni pér Qeverisjen Vendore kétu né parlamentin
toné. Do kohé mé shumé gé té diskutohet, té vijné grupet e interesit, té gjejné gjuhén e pérbashkét,
té paragesin ligjin dhe nenin pérkatés, dhe atéheré ne numd ta konsiderojmé té ezauruar sakté e
drejt, duke miratuar njé projektligj gé e pélgejné té gjitha palét dhe gé mund té realizohet. Mund

té ket€ edhe funksione qé duhet t’ia japim. Absolutisht g€ mund t’ia japim, por duke e shoqéruar
me fondet pérkatése.

Té gjitha funksionet qé ke sot né ligje, ia jep pushtetit vendor, por nuk i jep asnjé kokérr
leku. Cfaré do té thoté kjo, kur e ke me ligj té posacém?

Uné kéto dy pyetje kisha né lidhje me ¢éshtjen. Fola né parim pér ¢éshtjen e ndihmés
ekonomike, pér nenin 21 dhe nenin 22: shmangia e késhillit t& bashkisé si koncept burokratik, a
pérligjet me kété ligj qé po béjmé ne, dhe i 1€ vetém 6-pérgindéshin? Kaq! Pastaj do té diskutojmé.

Ulsi Manja — Shumé faleminderit pér pyetjet, zoti Fino!

(Ndérhyrje pa mikrofon)

Jo, njé sekondé! Ju lutem, zoti Shameti!

(Ndérhyrje pa mikrofon)

Ju lutem, zoti Shameti!

Pérpara se t’ia fjalén z€vendésministres, pér t€¢ dhéné pérgjigie né lidhje me pyetjet e
kolegut Fino, duke gené se zoti Fino béri njé vérejtje pér proceduré, po, éshté e vérteté, zoti Fino,
né Komisionin e Ligjeve éshté edhe Nénkomisioni pér Pushtetin Vendor. Né fakt, né praktiké, ne
i kemi kaluar projektligjet né Komisionin e Ligjeve edhe kur kané pasur té béjné me pushtetin
vendor, pa i kaluar te nénkomisioni pérkatés, sepse anétarét e atij nénkomisioni jané ndérkohé
edhe anétaré té Komisionit té Ligjeve.

Uné jam plotésisht dakord me metodikén e punés gé do té duhet té ndjeké Komisioni i
Ligjeve né té ardhmen. Edhe ju, si nénkryetar i Nénkomisionit pér Pushtetin Vendor, né momentin
qé projektligji éshté shpérndaré té gjithé kolegéve deputeté népérmjet postés elektronike, mund té
mé Kishit sugjeruar gé ky projektligj té kalonte paraprakisht né nénkomisionin gé ju drejtoni.

Gjithsesi, kjo mbetet njé praktiké, e cila, né té ardhmen duhet pasur né vémendjen e punés
sé komisionit, ndonése mendoj se projektligji né fjalé, gé kemi sot, mund té diskutohet si duhet
dhe né masén e duhur, me géllim qé té gjitha problemet gé ju ngrini té ezaurohen edhe né
Komisionin e Ligjeve, sepse anétarét e nénkomisionit jané prezenté kétu.

Zonja Kospiri, fjala pér ju, gé t’u jepni pérgjigje pyetjeve té kolegut Fino.

Bardhylka Kospiri — Faleminderit, zoti kryetar!

Ulsi Manja — Do t’ju lutesha qé pérgjigjet t’i jepnit né ményré t€ pérmbledhur.

Bardhylka Kospiri — Pér efekt kohe, até fundin e prezantimit e reduktova pak, ndaj do té

doja t’ju b&ja me dije se pérveg té tjerave, ky projektligj ka kaluar pér diskutime dhe né€ dy

15



mbledhjet e késhillit konsultativ té geverisjes gendrore dhe té vetégeverisjes vendore gjaté muajve
dhjetor 2018 dhe prill 2019.

Pérmes kétyre takimeve u bé e mundur qé té merreshin mendimet e 30 bashkive té vendit,
pasi né 31 bashki éshté réné dakord apo nuk kané sjellé mendime. Mbi 30 % e komenteve té
mbledhura nga konsultimet u reflektuan né pérmbajtjen e projektligjit, ndérsa né lidhje me
sugjerimet e pareflektuara jané dhéné argumentet pérkatése. Kjo ishte njé nga pikat qé desha té
béja me dije.

E dyta ka té b&j€é me nevojén pér t’iu hequr kjo kompetencé njésive t€ pushtetit vendor.
Uné mund t’ju them se sot bashkia Selenicé, ku deputeti e ka ngritur si problem, ende nuk e ka
mbledhur késhillin pér té dnéné pagesat e gershorit, ndérkohé qgé detyrimi ligjor éshté pér datén 20
té muajit, kur béhet mbledhja e késhillit bashkiak, por nga statistikat tona na rezulton se vetém 20
% e bashkive e respektojné datén 20 té cdo muaji pér té mbledhur késhillat e tyre.

Né kéto kushte, me ankesat pa fund gé vijné edhe nga grupet e interesit, té cilét gjithmoné
marrin né telefon apo komunikojné né forma té ndryshme me ministring, ky éshté njé nga
problemet mé t€ médha, pér shkak té té cilit ata mbeten jo njé dité, por njé javé e mé shumé pa
marré pagesat., ndérkohé gé na sjellin shgetésimet e tyre: jemi pa mbéshtetje financiare né lidhje
me mjekimet e té tjera me radhé.

Tjetér gjé qé doja té theksoja, e gé e kemi pérmendur disa heré né mbledhjet e mé pashme.
Sé pari, lidhur me formulén e pikézuar, uné e theksova se do té zgjidhet me njé VKM mé té detajuar
e mé té garté, por fakti éshté ky: as televizori e as frigoriferi nuk jané mé pjesé e variablave qé
llogariten né formulé. Sé dyti, jané njé térési variablash ato qé pércaktojné “Po”-né apo “JO"né e
té genit pérfitues 1 ndihmés ekonomike. Pra, nuk mjafton vet€ém nj€ variabél: ka kété ose s’ka kété,
arsye pér t€ cilén béhet apo s’béhet pérfitues, po pér té qené té hapur, pér t& gené sa mé shumeé
transparent, kjo pjesé do té saktésohet me njé VKM, né mbéshtetje té kétij ligji.

Ulsi Manja — Faleminderit, zonja Kospiri!

Zoti Fino, ke pyetje té tjera?

Bashkim Fino — Zoti kryetar, faleminderit pér sgarimin gé dhaté! Kur ju drejtova juve,
thashé se ju e keni té drejtén e organizimit té kétij komisioni, dhe né varésiné tuaj jané edhe
nénkomisionet. Kjo nuk do té thoté se nuk mbaj pérgjegjési edhe uné né lidhje me mosbérjen e
mbledhjeve té nénkomisionit, por gjithsesi, éshté ¢éshtja juaj kur trajtoni né byroné parlamentare

ligje té cilat kané problematiké me pushtetin vendor. Absolutisht qé duhet té jené prezente kétu,
nuk them gé ky té jeté komision pérgjegjés, por duhet té diskutohen.

Ligji “Pér vetéqgeverisjen vendore” éshté edhe me tre t€ pestat, i kaluar né 2015-én, ligji
139, ligj shumé i réndésishém, sepse e ka votuar i gjithé parlamenti. Té gjitha ligjet e tjera qé
béjmé, jané né funksion té tij. Asnjé nga kéto ligje nuk prevalon mbi ligjin “Pér vetéqeverisjen
vendore”, sepse ai &shté nj€ ligj i cilésuar, me 84 vota. Kjo do t&€ thoté se, né qofté se njé késhill
bashkiak nuk punon, ligji ka sanksione. Ké&shilli bashkiak shpérndahet. Po s’e béri punén, merr
masa prefekti. Jané t€ shénuara té gjitha né ligj. S’kemi 1éné presje pa véné aty. I kemi trajtuar té
gjitha. Merr masa prefekti, ministri i Brendshém, qé e ka né varési, dhe e shpérndan até késhill.
Pastaj, brenda muajit béhet mbledhja pér té votuar késhillin e ri, i cili e ka si detyré ta miratojé até
listé.

Né qofté se ka njé késhill bashkiak éshté i kundérligjshém dhe nuk vepron, nuk mund té
béjmé ndryshim té ligjit, duke i hequr pushtetit vendor njé kompetencé reale. E gjithé kjo, thjesht
pse késhilli bashkiak i Selenicés nuk zbaton ndarjen e ndihmés ekonomike. Nése 99 e ca pér gind
e késhillave jané korrekte, pér njé€ késhill g€ s’bén detyrén, ne e pércaktojmé né ligj se duhet ta
béjé drejtoria rajonale.

(Ndérhyrje pa mikrofon)

Té lutem!

(Ndérhyrje pa mikrofon)

Tregova shumé respekt pér ju, kur folét, dhe nuk ju ndérhyra asnjéheré. Uné ju dégjoj me
shumé vémendje.

Ulsi Manja — Zoti Fino, mund té vazhdoni!

Bashkim Fino — Jam shumé enigmatrak né aspektin juridik, né raport me ju, zonja
Bushka! Jam shumé enigmatrak, té them té drejtén. Nuk jam jurist, kam njé jeté kétu né
parlament, por nuk jam dot né lartésiné tuaj, se ju jeni juriste, jeni qé té gjithé né pérgjegjési, ndaj
nuk ndérhyra, por ju dégjova me shumé kénageési. té lutem, né flas pér fushén time, pér njé ligj gé
e kam béré veté, do té ishte e pakuptimté ndérhyrja nga ana juaj. Megjithaté, ju e mendoni ashtu,
ndérsa uné késhtu. Kemi té drejté t& mendojmé secili sipas konceptit gé ka.

Ju mendoni se duhet t’ia heqim njé kompetencé, ndérsa uné mendoj se jo. E thashé edhe
njé heré: ligji gé kemi béré éshté me tre té pestat, éshté mé i fugishém se ky ligj gé po béjmé. Nése

doni t’ia higni kété kompetencé, higjani, por uné€ po ju them: né ligjin ekzistues qé kemi, “Pér

vetéqeverisjen vendore” ka kompetenca, ka sanksione pér ¢do késhill gé nuk vepron. Né qofté se
ne i zbatojmé té gjitha sanksionet, té jeni t& bindur se edhe ata do ta bénin punén. Né qofté se ata
nuk béjné punén dhe ne ndérhyjmé né ligjin pérkatés duke béré ndryshime, kjo nuk mé duket
korrekte. Mé takon ta mbroj até ligj, té cilin e kemi votuar té gjithé me konsensus té ploté, dhe mé
vjen miré gé e kemi votuar ashtu.

NEé rastin konkret s’kam komente té tjera.

Faleminderit!

Ulsi Manja — Faleminderit, zoti Fino!

Zonja Bushka ka kérkuar fjalén.

Klotilda Bushka — Uné jam absolutisht dakord me zotin Fino, nése me projektligjin pér
asistencén sociale prekim ligjin pér pushtetin lokal, i biem ndesh dhe ky projektligj nuk duhet té
kalojé né nenin ku ka kundérshti. Ne nuk jemi né kété situaté, sepse sipas ligjit pér pushtetin lokal
kompetencat gé kané késhillat bashkiaké, té cilat jané té parashikuara dhe té miratuara me njé ligj
me 3/5-at, prevalojné mbi ¢do lloj parashikimi té natyrés sé ngjashme apo té njéjté me kété gé ne
po parashikojmé sot. Kéto kompetenca nuk ngjajné me kéto qé parashikon ky projektakt. Pse?
Sepse e drejta e késhillit bashkiak pér t€ miratuar si noter listat e ndihmés ekonomike dhe
personave me aftési té kufizuara, nuk éshté e parashikuar né ligjin pér pushtetin lokal, por né ligjin
pér shérbimet dhe ndihmé shogérore dhe ka mbetur gé né vitin 2005.

Nése u hyjmé kompetencave té késhillave bashkiake, kjo nuk éshté njé nga ato
kompetencat thelbésore, pa té cilén késhilli bashkiak nuk e ezauron kompetencén e tij funksionale
dhe ne po e cenokemi me njé vendim. Pra, ka ngelur pér efekt té skemave té vjetra né njé ligj tjetér,
i cili ka gené i miratuar me shumicé té thjeshté dhe po ndryshon sot pér dy arsye.

Sé pari, sepse nuk ka té béjé me dhénien e shérbimeve sociale. Dhénia e shérbimeve
sociale, menaxhimi i shérbimeve, planifikimi, &shté tashmé njé shérbim qé mbetet né kompetencén
e organeve té vetégeverisjes vendore, té cilat, sigurisht, vendimmarrjen dhe menaxhimin e kané
parashikuar garté né ligjin e vet, ku késhilli bashkiak i ka té garta kompetencat. Kompetenca e
miratimit té listave té personave, qé pérfitojné si noteré, ka gené te ligji gé po shfugizohet sot, por
jo te ligji i pushtetit lokal. Pra, nuk ka njé ndérveprim dhe njé kundérshti midis asaj gé parashikon
ligji pér pushtetin vendor, me ligjin gé shfugizohet me hyrjen né fuqi té projektaktit.

Arsyeja e dyté éshté se veté késhillat e kané kérkuar né konsultimet publike. Kjo éshté njé

kompetencé ku né thelb ata nuk ushtrojné ndonjé té drejté dhe nuk u japin ndonjé vleré té shtuar

shérbimeve. Ata thjesht béhen bllokues, si¢ éshté rasti i bashkisé sé Selenicés. Nuk éshté problemi
gé kjo ka ndodhur vetém né disa bashki. Jo ¢do muaj késhillat mblidhen domosdoshmérisht,
ndérkohé gé ndihma ekonomike duhet té miratohet ¢cdo muaj. Edhe kur e kané béré disa bashki,
gé kané gené mé té ndérgjegjshme, me vendim garkullues, pérséri nuk kané gené plotésisht né
pérputhje me ligjin, sepse vendimet garkulluese nuk njihen né ményré té ploté te ligji pér
vetéqgeverisjen vendore. Prandaj, gjithcka béhet pér ta véné edhe né pozita ligjshmérie té sakta kété
lloj vendimmarrjeje, por edhe qé pér efekt té kétyre burokracive té€ mos bllokohet dhénia e ndihmés
pér kategorité né nevojé.

Uné do t’ijap 100% t€ drejté zotit Fino, i cili &shté gjithmoné i sakté né arsyetimet qé bén,
por situata kétu éshté ndryshe. Pra, nuk éshté mot a mot ky rast.

A do té ishte e udhés t’1 konsultonim me nénkomisionin ¢ posacém t€ pushtetit lokal? Pa
diskutim gé po, por nése i referohemi tabelés sé konsultimit publik gé ka projektakti, té gjitha
bashkité e kané dhéné mendimin e tyre dhe, me sa shoh nga statistika, pothuajse té gjitha kané
gené dakord me kété parashikim, sepse kéto lloj ndihmash gé jepen sot, kéto lloj asistencash, qé
jané shpérblime né para, jané té gjitha té financuara 100% nga buxheti i shtetit, pér té evituar qé
gabimet e mundshme té Iéné jashté skemés sé ndihmés ekonomike familje gé nuk mund ta kené
pérfituar pér efekt té atyre variablave, gé nuk e kapin spektrin e gjeré.

Sipas nenit 21 té projektit aktual, roli i késhillit bashkiak, éshté 1éné gé njé pérgindje té
caktuar, po nga buxheti i shtetit, ta menaxhojné veté sipas kushteve dhe kritereve, gé jané té
ndryshme né qytete té ndryshme. Pikérisht pér kété arsye hyjné né puné shérbimet sociale té
bashkive, qé, pér kategori té€ ndryshme né qytetet e tyre kané administratorét socialé, té cilét thoné
se kemi njé targetgrup té caktuar njerézish, gé nuk kané mundur té hyjné, edhe pse pérfitojné nga
skema e ndihmés ekonomike, dhe i propozojné késhillit bashkiak té miratojé disa kushte dhe
kritere té vecanta pér kété kategori, pa i réné ndesh skemés kombétare. Nése kéto familje, qé jané
vértet né nevojé, nuk pérfitojné dot nga skema kombétare, gé, si¢ e thashé dhe po e pérséris,
financohet e gjitha nga buxheti i shtetit, u lihet mundésia késhillave bashkiaké gé njé pérgindje té
caktuar t’ia 1€né kétij grupi t€ vecanté. Vetém kétu hyn roli 1 késhillit bashkiak, si njé kompetencé
e shtuar né projektaktin gé jemi duke diskutuar. Té gjitha detyrat e tjera pér shérbimet sociale |
kané né ligjin pér vetéqgeverisjen vendore.

Faleminderit!

Ulsi Manja — Faleminderit, zonja Bushka!

(Ndérhyrje pa mikrofon)

Po, zoti Fino ka njé repliké dhe pastaj do té keté pyetje nga kolegét e tjeré...

Bashkim Fino — Nuk e kam né sensin e replikés...

Ulsi Manja — Ju lutem, nése doni, e votojmé né parim sot dhe e shtyjmé pér né shtator!
Pér mua nuk ka ndonjé problem.

Bashkim Fino — Uné kam té drejté ta them kété, pastaj votojeni dhe béni ¢faré té doni. U
shpreha gabim, se nuk kam té drejté replike, por kam té drejté t’i kthej njé pérgjigje koleges sime
Bushka. E thashé edhe njé heré, uné nuk mund té hyjé dot né diskutim juridik me té, sepse kjo
éshté betejé e fituar nga ajo, jo nga uné, por nga uné éshté fituar dicka tjetér, zonja Bushka.

Mg lejoni t’ju them se te ligji nr.139 i viti 2015 (ju besoj se e njihni miré até ligj, por
rishikojeni edhe njé heré), kreu VII, jané funksionet dhe kompetencat e njésisé sé geverisjes
vendore.

Cfaré éshté ky kreu? Ky kreu jep parimet themelore té kompetencave té organeve té
pushtetit vendor dhe ka disa lloj funksionesh: ka parimet e ushtrimit té funksioneve; funksionet e
bashkive né fushén e infrastrukturés sé shérbimeve; funksionet e bashkive né fushén e shérbimeve
sociale; funksionet e bashkive né fushén e kulturés, sportit dhe shérbimeve té argétimit; funksionet
e bashkive né fushén e mbrojtjes sé mjedisit; funksionet e bashkive né fushén e bujgésisé,
zhvillimit rural, pyjeve, kullotave, natyrés dhe biodiversitetit; funksionet e bashkive né fushén e
zhvillimit ekonomik vendor; funksionet e bashkive né fushén e sigurisé publike dhe arrin kulmin
te funksionet dhe kompetencat e deleguara.

NE t€ gjitha kéto funksione qé pérmenda (nuk dua t’1 lexoj tani) jané parimet kryesore. Kjo
do té thoté se edhe neni 24, té cilit iu referova, funksionet e bashkive né fushén e shérbimeve
sociale, thot€: “Krijimi, administrimi i shérbimit social n€ nivelin vendor pér shtresat né nevojé,
personat...sipas ményrés sé€ pércaktuar me ligj”.

Ju sapo mé thaté gé ligji i kaluar paska gené mé demokratik, mé i decentralizuar, né raport
me kété projektligj sot.

Pra, ligji me 3/5-at thoté se bashkia do té keté kété gjé né funksion té ligjit. Ai ligj ia kishte
I8né té hapur, ia kishte 1éné bashkisé.

Ju sot na sillni njé ligj qé mbéshtetet né ligjin pér pushtetin vendor, se i ka kéto funksione,
por 1ia higni kété kompetencé dhe 1 thoni: “Ké&to para nuk do t’i pérdorésh ti, si bashki, por do t’i

pérdoré zyra rajonale gendrore pér t€ ndaré fondet e ndihmés ekonomike.” Madje, e ngatérroni

bashkiné dhe i thoni: “Mbaje njé 6-pérgindésh né bazé té pikézimit gé bé&jmé ne, pra zihuni me ata
té tjerét.”

Cfaré ndodh né praktiké, zonja Bushka? Tashmeé, ti je deputete e vjetér dhe e di se cfaré
ndodh né praktiké. Né praktiké ndodh problemi, gé, atij gé nuk fiton ndihmé ekonomike, drejtoria
gendrore i thoté: “Shko, se e ka bashkia mundésiné t€ t& japé leké, se ka njé 6-pérgindésh! Shko,

'77

se ti nuk e plotéson kriterin e pikézimit tek uné! Mos eja mé tek uné!” Kjo nuk &shté pér t’ia l&né
topin né deré bashkisé. Bashkia ka plot halle e probleme, sa té duash!

T’1 thuash pjesés tjetér: “Shko atje, se ta zgjidh ai, se me mua nuk e fiton dot nga pikézimi,
se ata kané njé 6-prqindésh dhe mund ta japin...” , nuk mé duket korrekte. K&t€ jam duke théné.

Megenése kéto jané fonde té buxhetit té shtetit dhe do t’i béjé shteti, le t’i béjé. At€heré,
bashkia bén njé gabim shumé t€ madh gé ngre né strukturén e saj administratoré socialé. Té mos
keté fare administratoré socialé, né gqofté se shteti ia merr té gjitha fondet, i ka veté, i shpérndan
Veté...

Por té keté njé administrator social, gé thjesht té béjé njé statistiké pér zyrén rajonale, kjo
mé duket jokorrekte. Se késhtu thoni ju: “Kéto jané fonde té€ buxhetit té shtetit”. Cfaré réndésie ka
kjo?! Kjo nuk ka fare réndési, réndési ka qé organet e pushtetit vendor duhet...

E fundit, gé té jeni edhe ju shumé té geté dhe té garté, uné nuk do té dyshoj nése kéta kané
béré konsultim me mbéshtetjen e bashkive.

Sapo dolém nga zgjedhjet dhe kemi njé konfigurim té ri, kemi kryetar té rinj, kemi késhilla
té rinj, té cilét, pér hir té sé vértetés...

Né rregull, se &shté njé proces.

Pér hir té sé vértetés, po ndryshojmeé tri projektligje né momentin kur kemi njé javé gé kemi
mbaruar zgjedhjet lokale. Mbase do té ishte miré gé, edhe kryetarét e sotém té bashkive, gé do té
kené mandatin pér 4 vjet, edhe késhillat e sotém bashkiaké, t’i rishikojné kéto projektligje. Né
qofté se ti (nuk e kam pér ty, por pér ministring) e ke béré konsultimin me késhillat e vjetér, me
kryetarét e té tjeré, dakord, por pse, kur kemi mundésiné t& marrim dhe mendimin e kryetaréve té
rinj, gé sapo e filluan mandatin pér 4 vjet?

Faleminderit shumé!

Ulsi Manja — Faleminderit, zoti Fino!

Zoti Hyseni e ka kérkuar fjalén pér pyetje.

Alket Hyseni — Faleminderit, zoti kryetar!

21



Kam njé shgetésim dhe ndoshta relatorja mund té na japé ndonjé mendim.

Kam hasur shgetésimin e dhjetéra njerézve, pér t€ mos théné mé shumé, sé paku nga ata
gé kané kontaktuar zyrén time, pér céshtjet gé pérfshihen edhe te ky ligj, pra pérfitimi i ndihmés
ekonomike, gé njerézit, si¢ e tha edhe relatorja, kané pasur ecejake té vazhdueshme.

Céshtja éshté: a e zgjidhim ne me kéto formulime, gé, nga ajo gé lexoj uné, jané té
komplikuara pér t’i kuptuar edhe deputetét e jo mé pér njerézit e thjeshté?

Ky ligj, sé paku, duhet té jeté i kuptueshém pér njerézit e thjeshté.

Si mund ta kuptojné njerézit e thjesht€ njé formulim té tillé: “Formula e unifikuar e
pikézimit, njé formulé e pranueshmérisé sé familjeve pér ndihmé ekonomike, qé pérdor koeficiente
dhe ndryshore té pércaktuara garté, té cilat dalin nga lidhjet reciproke objektive me statusin
ekonomik dhe mé varféri”?

Uné mund t’ju them se ndryshoret né konceptin matematik nuk jané té pércaktuara, qé ta
marrin vesh edhe kéta propozuesit. Tani, t€ thuash edhe “ndryshore”, edhe “t€ pércaktuara”, nga
piképamja matematike éshté gabim shumé i réndé!

Sé dyti, mé shqgetéson fakti gé ndihma sociale nuk éshté matematiké, por humanizém.
Humanizmi nuk pércaktohet me formulé. Uné e kuptoj qé ka pasur abuzime pa fund, e kuptoj edhe
gé ka mekanizma partneré, té cilét kané sugjeruar gé té gjendet njé formulé, por duhet t‘i 1émé
hapésiré mé té madh pushtetit lokal dhe uné mendoj se tani éshté momenti, sepse po nuk e bémé
sot nuk e béjmé dot mé. Ne jemi geveri socialiste, humane, jemi pér ata njeréz mé shumé se pér
kategorité e tjera, késhtu gé ta bé&jmé miré kété ligj, zoti kryetar, se, né gjykimin tim, ka vértet
probleme. Nuk e di si e gjykon relatorja, se ne jemi komision pér dhénie mendimi, por nuk mund
té ecé késhtu ky ligj, nuk mund té futen aty formula unike, duhet té ishte né VKM, pasi né ligj
futen vetém emértimi dhe metodologjia dhe pércaktohet me VKM.

Heré pas here geveria pércakton formula té ndryshme, kriteret jané né ligj dhe nuk jané
keq, por formula nuk pércaktohet fare né ligj pér mua. “Formulé pikézimi” éshté nonsens, nuk
shkon fare me termin human gé kérkon té mbulojé ky ligj. Uné mendoj se nuk do té ishte keq
propozimi gé bété ju, duke marré parasysh edhe vérejtjet e zotit Fino, qé, nése nuk éshté
domosdoshméri pér ta kaluar tani, ta kalojmé né parim, se €shté ligj i réndésishém, por t’i japim
kohé komisionit dhe komisioneve té tjera, gé ta diskutojné mé konkretisht pér ta pérmirésuar.

Ulsi Manja — Faleminderit, zoti Hyseni!

Do té kemi njé pérgjigje edhe nga zévendésministrja pér shgetésimet gé ngritén kolegét
deputeté. Po té mos ishte ky ligj i réndésishém pér ta kaluar brenda kétij sesioni parlamentar,
geveria mund ta Kishte sillte né shtator. Fakti gé té tria kéto projektligje, sidomos ligji gqé po
diskutojmé dhe ligji i mbrojtjes civile né Konferencén e Kryetaréve, jané 1€né té kalojné né seancén
e daté€s 18 korrik, ndryshe nga projektligji “Pér rinin€”, do t€ thoté se propozuesi, pra Késhilli 1
Ministrave, ka urgjencat e tij. Gjithsesi, nése do té duhet kohé né interes té projektligjit, do ta japim
kur té diskutojmé nen pér nen. Ky projektligj duhet té kalojé né seancén e datés 18 korrik, qé éshté
seanca e fundit pér kété sesion parlamentar.

Zonja Kospiri, ju lutem njé pérgjigje shumé shkurt pér pyetjen e kolegut Hyseni lidhur me
formulén e pikézimit. Mé pas e ka kérkuar fjalén zonja Hysi.

Bardhylka Kospiri — Faleminderit, zoti kryetar!

Uné e theksova edhe gjaté fjalés sime gé do té keté njé VKM té vecantg, e cila do té detajojé
variablat brenda skemés sé llogaritjes. Si¢ e thashé, nuk duhet té kapemi thjesht pas njé ndryshimi,
pasi, mbi bazé shkencore éshté ndértuar ményra e llogaritjes té té gjitha variablave pér té na cuar
né pérfitues apo jo té skemés sé ndihmés ekonomike.

Né vijim do té doja té theksoja dicka né lidhje me kompetencat e pushtetit vendor pér sa u
pérket shérbimeve sociale. Tashmé ne kemi njé ligj té ri té shérbimeve sociale té miratuar né vitin
2016. Nése do t’1 kthehemi historikut, nga ligji 1 vjetér nr. 9355 1 vitit 2005 “Pér ndihmén
ekonomike dhe shérbimet sociale” u shképut ligji 1 paré dhe u nxor njé ligj i ri “Pér shérbimet
sociale”, ku, né pérputhje me t& gjithé legjislacionin e pushtetit vendor, i 1€ kompetenca té plota
pushtetit vendor, sepse pushteti vendor é&shté mé prané nevojave té njerézve. Ajo do té keté njé
strukturé brenda bashkive apo njésive té pushtetit vendor (madje né disa vende éshté ngritur), gé
vleréson nevojat dhe referojné rastet. Ky éshté roli i pushtetit vendor dhe pér té realizuar kété
mbéshtetje né shérbim té qytetaréve brenda bashkive éshté ngritur fondi social, i cili éshté detyrim
dhe kompetencé e pushtetit vendor pér ta ngritur, ku bashkéveprojné pushteti vendor me até
gendror dhe burime té tjera. Kété na kérkojné vazhdimisht pérfituesit.

Pér sa u pérket pagesave né para té ndihmés ekonomike dhe té aftésisé sé kufizuar, jané
pagesa qé kalojné direkt nga buxheti i shtetit dhe Késhilli, né funksion e fundit té tij, thjesht kalon
listat e aplikuesve, nuk ka pasur asnjé ndérhyrje, vetém se na vonon né kohé dhe kjo éshté pjesa
gé na detyroi dhe ishin pérfituesit dhe kérkuesit gé béné gé té ndikonte sa mé shpejt.

Po ju them edhe gé jané shumé té interesuar qé té ndodhé sa mé shpejt, madje marrin né
telefon pér té pyetur a e kaluam apo jo ligjin.

Ulsi Manja — Faleminderit, zonja Kospiri!

Zonja Hysi ka pyetje.

Vasilika Hysi — Faleminderit, zoti kryetar!

Faleminderit, zonja Kospiri!

Gjithashtu falénderoj dhe zonjén Bushka pér prezantimin!

Uné kam disa pyetje gé lidhen me shgetésimet, gé na adresojné shpesh qytetarét pér kété
céshtje.

E para, a adreson Ky projektligj shgetésimet gé kané ngritur familjet qé kané fémijé autiké
dhe me sindromén down? A jané ata pérfitues?

E dyta, ju thoni se asistenca sociale pérfshin ndihmén ekonomike, pagesén e aftésisé sé
kufizuar, ndihmén e menjéhershme financiare, pra ¢ekun e bebeve, por nuk kufizohet vetém né to.
Cfaré ofrohet tjetér nga kjo asistencé sociale, se ia vlen té béhet e garté kjo gjé?

Lidhur me ndihmésin personal, ka pasur njé diskutim, por ka dhe njé séré shgetésimesh té
adresuara nga persona gé kané nevojé pér ndihmésin personal. Kur ju thoni se ndihmési personal
éshté individ i zgjedhur dhe i udhézuar nga njé person me aftési té kufizuara, mendohet se do té
jeté gjithmoné njé person jashté familjes, apo mund té jeté edhe njé pjesétar i familjes? Nése duhet
té jeté njé infermier apo njé person i specializuar, ky shérbim do té ofrohet 24 oré né 24 né rastet
kur kérkohet, apo do té jeté me periudha té caktuara?

E bé&j kété pyetje pasi kam marré njé ankesé nga njé kategori personash lidhur me kété
shqetésim.

Pyetja tjetér ka té béjé me pagesat e aftésisé sé kufizuar. Ju thoni qé kérkesén pér pagesén
e aftésisé sé kufizuar e bén personi. Ndérkohé, né ligj ka njé ndryshim, ku thuhet se pagesa
ndérpritet pas 24 muajsh, kurse ju e rrisni duke e béré pas 48 muajsh, kur personi punésohet. Cila
éshté praktika e vendeve té tjera dhe mbi ¢‘kritere éshté pércaktuar periudha 48-muaj nga momenti
1 punésimit? Nése nuk jepet kjo pagesé, ¢faré shérbimesh do t’i ofrohen personit pas 48 muajsh?
Pra, nuk do té marré pagesén e aftésisé sé kufizuar, por ai vazhdon té jeté me aftési té kufizuar.

Po marré shkas nga ankesat gqé jané marré, por e shoh gé éshté adresuar edhe né ligj. Ju
thoni gé pérjashtohet nga pérfitimi i ndihmés ekonomike pér njé periudhé 6-mujohe ose 1-vjecare,

né varési té fakteve, persona gé nuk deklarojné ndryshimin e situatés sociale-ekonomike ¢do 3

muaj. Né vlerésimin tuaj, a ka kosto kjo pér personin, se kjo béhet prané administratorit shogéror?
Si do té béhet né ato raste kur personi ka lindur me aftési té kufizuara, pra nuk éshté béré i tillé? A
duhet gé té deklarojé vazhdimisht ndryshimin e situatés? Kétu kam parasysh kur flisni pér nevojén
e bérjes sé ekzaminimeve ¢do njé vit dhe né rast se personi nuk paragitet te komisioni 2 heré
radhazi, ose refuzon mjekimin e kérkuar, atij i refuzohet pérfitimi i pagesés sé aftésisé sé kufizuar.

Rastet jané té tilla: kur njé personi sot, dhe po flas pér raste konkrete, zonja Kospiri, i cili
nuk éshté né gjendje té lIévizé, jeton né katin e 12 té njé pallati (kemi dy raste né Kashar), i thuhet
se duhet té paragitet menjéheré né QSUT, né momentin gé ai éshté né krevat, nuk zbret dot dhe
detyrohen 4 veta té zbresin 12 shkallé se nuk kané as ashensor, a éshté e nevojshme gé té paragiten?
A shihni ndonjé lehtési gé komisioni epror té shkojé aty prané?

E fundit gé kam ka té béjé me térhegjen e pensionit. Ju thoni gé pensioni térhiget né banké
ose me shérbim postar dhe kjo vendoset népérmjet vendimit gé ka marré komisioni. Komisioni
éshté ai gé do té béjé vlerésimin se si do té merret apo nuk e keni té garté?

Faleminderit!

Ulsi Manja — Faleminderit, zonja Hysi!

Kush do t’u pérgjigjet pyetjeve t&€ zonjés Hysi, por shumé shkurt, ju lutem?

Bardhylka Kospiri — Faleminderit, pér pyetjet!

Jané njé set pyetjesh, uné do té pérgjigjem pér disa, kurse pér té tjerat do té pérgjigjen
koleget e mia.

Po e filloj me pyetjen e paré me rastet e fémijéve autiké dhe ata me sindromén down , gé
jané disa nga kategorité e aftésisé sé¢ kufizuar. Eshté e vérteté gé situata aktuale né té gjithé
Shqipériné ka qgené e tillé prandaj u ndérmor reforma, me géllim gé té ndryshonte ményra dhe
kriteret e vlerésimit té aftésisé sé kufizuar. Disa nga diagnozat kané gené té pérjashtuara nga
kriteret e vjetra té vlerésimit té aftésisé sé kufizuar. Sot kemi dy manuale té reja té vlerésimit té
aftésive té kufizuara té punuar nga mjekét mé té miré gé kemi kétu né pérputhje me kriteret e
OBSH-sé dhe té krahasimit ndérkombétar té funksioneve. Ké&to grupime, gé kané gené pjesérisht
pérfituese, sot jané plotésisht pérfituese, pra futen né sistemin e vlerésimit té aftésisé sé kufizuar.

Lidhur me ndihmésin personal, pérséri sot, né kushtet gé jemi, personi (pérfiton apo jo),
vendoset né KMCAP-né gé funksionon sot, pér té paré nése pérfiton ose jo ndihmés personal. Me
reformén ne shkojmé mé tej, pra vlerésohet se pér ¢faré do té jeté ky ndihmés personal dhe jemi

né hartimin e njé akti nénligjor, pra té nj¢ VKM-je, si detyrim edhe i njé ligji té méparshém té

pérfshiré dhe aksesueshmérisé sé personave me aftési té kufizuara. Besoj se deri né fund té vitit ne
do té nxjerrim VKM-né me specifikat e ndihmésit personal. Rolin e ndihmésit personal e kemi té
pérfshiré né ligjin pér pérfshirjen e aksesueshmérisé dhe né VKM-né “Pér zbatimin e ligjit pér
pérfshirjen dhe aksesueshméring”, por né VKM qé po pérgatisim do t&€ pércaktohen dhe ndahen
edhe afati kohor i ndihmésit personal dhe kategorité gé e pérfitojné. Pra, si¢ e kemi béré me dije
edhe né politikat e hartuara nuk do té keté njé vlerésim té njéjté pér té gjithé njerézit me aftési té
kufizuar, por do té ndahet né bazé té funksionit dhe démtimit me katér shkallé vlerésimi, si: té
thelluar, té réndé, t& moderuar dhe té lehté.

Ajo gé éshté thelbésore né reformén e vlerésimit éshté fakti qé personat gé duan dhe mund
té punojné do té mbéshteten té shkojné te formimi profesional i punésimit.

Komisioni i ri, gé éshté ngritur, do té béjé intervista personale pér té béré vlerésimin rast
pas rasti, sipas nevojave personale té secilit. Pra, nuk themi mé gé personat jané paraplegjiké apo
tetraplegjiké, por personat kané kété shkallé démtimi dhe do té pérfitojné 1,2,3,4 shérbime té
pércaktuara.

Lidhur me pagesén e aftésisé sé kufizuar pas 48 muajsh punésimi, dua té kthehem pak né
retrospektivé. Ligji i méparshém nr. 9355 “Pér ndihmén ekonomike dhe shérbimet sociale” ka
pasur njé nen qé thoshte: “Personat me aftési t€ kufizuar né momentin e punésimit té tyre humbasin
té drejtén e pagesés”.

Né vitin 2014, kur filluam reformén e vlerésimit té aftésisé sé kufizuar, u gjykua gé kjo té
rishikohet, sepse nuk kishte sens té ndodhte késhtu dhe asnjé person me aftési té kufizuar duke u
takuar grupeve vulnerabél, edhe nga eksperienca ndérkombétare té sjellé te ne, nuk mund té
punésohet né ményré té drejtpérdrejté pa kaluar fazén e pérgatitjes, késhillimit e té tjera. Né kéto
kushte, sa té plotésohej korniza ligjore edhe me reformén e aftésive té kufizuara, ne vendosém qé
pagesa té zgjatej me dy vjet pas punésimit. Mé pas, megenése reforma ishte né proces, ky afat u
bé 4 vjet, por ne pérséri themi: vetém kur té€ kemi shérbime té ofruara, pra personi t& mos marré
vetém leké, té cilat, fatkegésisht, né disa raste i shkojné familjes pér ushgim dhe gjéra té tjera, pra
nuk i shkojné direkt personit me aftési té kufizuara.

Ne paralelisht po punojmé pér ngritjen e shérbimeve gé jané pjesé e késaj pakete né kuadér
té mbéshtetjes me fondin social. Né kéto kushte personi me aftési té kufizuar né 48 muaj i jepet

mundési gé té shikojé gasjen e tij me vendin e punés dhe punédhénési té mésohet me kété person.

Ajo gé mund té jeté e diskutueshme éshté fakti kur personat me aftési té kufizuar pér
momentin... Nuk po flas pér skemén e pilotimit, sepse aty po pé€rmiré€sojmé shumé gjéra, n€ pjesén
tjetér t& Shqipérisé jané ende té diferencuar né até qé pérfitojné, pra ndryshe pérfiton grupi i té
verbérve, ndryshe paraplegjikét dhe ndryshe grupi tjetér i personave me aftési té kufizuar. Kété ne
po mundohemi ta sheshojmé dhe t’i vendosim né njé stad t€ barabarté pérfitimi t€ lidhur me
démtimin dhe funksionin q€ ata kané€ pér t’i pérdor. Ky &éshté i gjithé thelbi.

Ulsi Manja — Faleminderit, zonja Kospiri!

(Ndérhyrje pa mikrofon)

A ka pyetje té tjera pa pérgjigje?

Miranda Pasha — Lidhur me pérjashtimin, nése pér periudhén 6 mujore familjet nuk
paragiten pér deklaratat 3-mujore, né fakt éshté specifikuar: “Né rast se nuk paraqgiten apo nuk
deklarojné kéto ndryshime, kéto familje do t&€ pérjashtohen nga ky pérfitim”, kur ka ndodhur
ndonjé fatkeqési natyrore, pér arsye shéndetésore, si dhe kur kané anétaré né familje gé jané té
deklaruar si invalidé pune, me aftési té kufizuara apo me pamundési lévizje, éshté marré parasysh
gé familja té mos penalizohet.

Problemi éshté se né reformén e re té ndihmés ekonomike deklarimi 3-mujor éshté njé
kusht lehtésimi pasi me skemén e vjetér deklarimi ka gené i detyruar té béhet pér ¢do muaj prané
administratorit té sigurimeve shogérore. Kjo kishte njé kosto shumé té madhe, prandaj me
reformén e re detyrimi i paragitjes éshté béré njé heré né 3 muaj.

Ulsi Manja — Faleminderit!

(Ndérhyrje pa mikrofon)

Eshté edhe njé pyetje pa pérgjigje.

Bardhylka Kospiri — Lidhur me periodicitetin e paragitjes né kemp, né sistemin e vjetér
detyrimi me paragitje ka gené sipas rregullores qé ka pasur kempi, pra kishte me 6 muaj dhe me 1
vit, por me rregullin gé ndodhi né vitin 2018 u mundésua gé té€ mos paragiten personat, por té
paragiten vetém dosjet e tyre prané komisioneve.

Ndérsa te reforma gé po béhet, si detyrim éshté vetém paraqitja e paré pérpara ekipit té
vlerésimit, kur jané raste té reja, dhe té tjerét pér té ruajtur njé kontroll té shéndetit té miré, e para.

E dyta, pér té par€ se si ka evoluar...

(Ndérhyrje pa mikrofon)

Edhe reforma éshté e lidhur me pjesén e ridaljes né komision, pra duhet vetém paraqitja e
paré, kur éshté njé rast i ri. Por, nése personi nuk mund té shkojé, atéheré shkon komisioni prané
tij me té gjitha mjetet lehtésuese pér té ndértuar njé tablo pér gjendjen e tij shéndetésore.

Eshté e drejté ndérhyrja gé béri zonja Hysi. Né kuadér té situatés sé pérgjithshme gé kemi
sot né Shqipéri, ne po pérpigemi té kryejmé njé akses t& mundshém pér té gjithé qytetarét, pra jo
vetém pér personat me aftési té kufizuar, sepse kemi edhe té moshuar gé mezi zbresin nga katet e
ndértesave pa ashensor. Pra ne po punojmé edhe né kété drejtim, sé bashku me Ministriné e
Infrastrukturés kemi ndértuar njé plan aksioni dyvjecar, gé té arrijmé né disa pérmirésime.

Por rastet e personave me aftési té kufizuar jané vértet shqetésuese, sidomos pér ata gé nuk
I8vizin dot dhe né situata té tilla ekipet tona té urgjencave mundohen té béjné té pamundurén. Me
kushtet gé jané sot, kur nuk ka ashensor, duhen béré lehtésira maksimale né ményré gé shérbimi
t’i shkojé atje ku duhet, pra ai person gé nuk léviz, i shkon komisioni né familje dhe kjo éshté e
vendosur né ligj dhe do té zbatohet.

Ne kemi shumeé raste té tilla dhe po mundohemi té béjmé maksimalen edhe né bashképunim
me gjitha bashkité, né kuadér té pushtetit té ri vendor, pra té béjmé té pamundurén gé kéta njeréz
té lehtésohen né shérbimin e tyre. Gjithashtu, té krijohen lehtésira edhe né strehim, gé e kemi te
ligji pér strehimin social...

Ulsi Manja — Faleminderit, zonja Kospiri!

Zonja Kospiri, edhe sikur té mos jesh person me aftési té vecanta, kur plakesh nuk ngjitesh
dot as né kat té dhjeté dhe as né té néntin. Pra, kur plakesh, je person me aftési té vecanta, si ata
gé jané né jetén e pérditshme. Kjo duhet té jeté puné e pérditshme e pushtetit vendor né
bashké&punim me shérbimin social shtetéror, gé té krijojné mundési né marrjen e kétyre
shérbimeve.

Ne nuk mund ta zgjidhim me shkruarjen e dy rreshtave né ligj. Kjo éshté puné e
vazhdueshme gé duhet béré nga bashkité dhe njésité administrative, pra nga pushteti vendor né
térési, por edhe nga shérbimi social shtetéror. Plakjen e kemi té gjithé pérpara dhe éshté mosha mé
delikate.

Zoti Hyseni ka kérkuar fjalén pér njé pyetje.

(Ndérhyrje pa mikrofon)

Alket Hyseni — Mé fal, zonja zévendésministre, pyetjet i b&jmé ne dhe ju pérgjigjeni.

Ne bémé njé puné shumé té madhe pér njé kategori njerézish qé té mos paragiten né ményré
periodike dhe thamé qé té dorézojné dokumentet, por né situatat ku njerézit kané humbur né
ményreé té pérhershme aftésing, pér ¢faré arsye duhet té dorézojé dokumente njé heré né 2 vjet apo
né 1 vit. Kété mund ta zgjidhim tani, sepse e kemi né doré. Nuk ka nevojé gé njé person, té cilin
komisioni e konsideron me aftési té pérhershme, té ¢cojé dokumentet ¢cdo vit, nuk ka nevojé as pér
dosje, duhet ta heqim, nga ana tjetér t’u 1émé t€ drejtén institucioneve t€ béjné verifikimin me
analizé risku nése kjo géndron pas njé periudhe kohe. Kété duhet ta saktésojmé, prandaj mé miré
ta vonojmé pak ligjin dhe ta b&jmé miré.

Ulsi Manja — Faleminderit, zoti Hyseni!

Lidhur me kété kategori, a ka njé pérgjigje?

Bardhylka Kospiri — Né kategorizim ka edhe persona té pérhershém gé nuk dalin né
komision. Ata dosjen e kané té depozituar, sepse pér arsye té tjera shéndetésore ata mund té
réndohen dhe duhet té kené njé historik. Ata persona jané té klasifikuar me aftési té kufizuar té
pérhershme dhe nuk shkojné mé né komision, por dosja e tyre depozitohet te pushteti vendor,
ndérsa pér ata g€ jané té rénduar shérbimi shéndetésor ka pér detyré t’i ndjeké né cdo moment.

(Ndérhyrje pa mikrofon)

Ulsi Manja — Mé fal, kam njé pyetje dhe pastaj do t’ia kaloj fjalén relatores pér njé
pérmbledhje.

(Ndérhyrje pa mikrofon)

Kétu pérgjigjet geveria qé ka sjellé ligjin, relatorja pérgjigjet pér komisionin dhe jo pér
geveriné.

Zonja Kospiri, kam njé pyetje, nuk e di nése éshté objekt i kétij ligji, personave gé dalin né
kemp u kérkohet gé vitin e fundit té kené njé periudhé té siguruar me sigurime shogérore, pra
Komisioni i Shéndetésisé jep qé ky person duhet té pérfitojé ndihmé, i thoné: “Nuk e pérfiton,
sepse vitin e fundit nuk ke gen€ 1 siguruar”. Nj€ njeri, g€ deklarohet 1 paafté pér puné, nuk ka si té
keté gené i siguruar vitin e fundit. A e zgjidh ky ligj kété situaté, apo nuk éshté objekt i kétij ligji?

Bardhylka Kospiri — Nuk éshté objekt i kétij ligji, zoti kryetar.

Ulsi Manja — Faleminderit!

Bardhylka Kospiri — Kam dicka té fundit pér ményrén si do té merret pagesa, pér té cilén
ju thaté se duhet zgjidhur. Né& vendimin e vitit 2009, né mos gaboj, thuhet: “Pagesa merret

népérmjet postés apo né€ banké”, por e vendos personi né bashképunim me bashkiné. Mund té keté

raste kur bashkia i unifikon, por personi ka té drejté ta pérfitojé dhe né kété pjesé duhet punuar me
bashkité. Personi ka té drejté té zgjedhé nése do té shkojé veté né banké ose té shkojé posta né
shtépi.

Ulsi Manja — Faleminderit, zonja Kospiri!

Fjalén e ka zonja Bushka si relatore.

Béni njé pérmbledhje koncize: cili éshté objekti konkret dhe ¢faré mbulon ky projektligj?
Né thelb projektligji éshté shumé i mirg.

Klotilda Bushka — Paraprakisht, mé vjen miré gé kolegét ngrené shqgetésime. Jam dakord
me zotin Hyseni, q€ thoté: “Ne jemi socialisté€ dhe duke gené se jemi t€ prirur ndaj politikave
sociale, sapo na vjen njé ligj, i cili ka té bé&jé me ¢éshtjet sociale, me shgetésimet gqé hasim ¢do
dité, duam t’1 zgjidhim té gjitha né até ligj”. Shqetésimet tuaja jané t&€ drejta, por nuk i zgjidh ky
ligj té gjitha problemet. Me kété ligj zgjidhim pagesén e ndihmés ekonomike, pagesén e aftésisé
sé kufizuar dhe ¢ekun e bebeve, té cilat jané plus pagesave té tjera qé marrin kategorité. Personat
me aftési té pérkohshme apo té pérhershme, qofté né puné, qofté té lindur, marrin pensione té
posacme né bazé t€ ligjit “Pér sigurimet shoqérore né Republikén e Shqipéris€”. Pér sa i pérket
asistencés sociale gé po flasim kétu, béhet fjalé pér njé pagesé ekstra gé u jepet kategorive té
vecanta pér t& pérballuar njé pjesé t& shérbimeve, t€ cilat ata nuk mund t’i gézojné si t& gjithé
shtetasit e tjeré.

Kryetari pyeti me té drejté: si mund té zgjidhen né kété ligj personat me statusin e
paraplegjikut apo tetraplegjikut, té cilét, nése nuk jané té siguruar vitin e fundit, nuk e pérfitojné?
Nuk mund té zgjidhen, sepse nuk jané objekt rregullimi né kété ligj. Duhet té jené pjesé e
rregullimeve né ligjin tjetér gé parashikon pensionet e posa¢me té aftésisé né puné.

Ne duhet té jemi té qgarté. Po flasim pér disa pagesa plus té atyre, gé né zhargonin e
pérditshém jemi mésuar té gjithé ta dimé se jané pagesa gé marrin kategorité né nevojé, personat
me aftési té kufizuar apo personat me ndihmé ekonomike.

Pér sa i takon shgetésimit gqé ngriti me té drejté zoti Hyseni, qé ky pérkufizim éshté i
véshtiré dhe nuk kuptohet, éshté standard, sipas ndihmés ekonomike gé ndodh né té gjithé botén,
rrjedhojé e njé reforme mé shumé se 10-vjecare e shtetit shqiptar me Bankén Botérore dhe formula
éshté e pranuar tashmé nga ne.

(Ndérhyrje pa mikrofon.)

Jo, ményra e pérkufizimit éshté né bazé té standardeve pér kéto ndihma.

30



Kam né sugjerim pér ju. Kur té vijmé te diskutimi nen pér nen, jeni i liré, si ¢do anétar
tjetér i komisionit, ta pérkufizoni mé qgarté se e ka sjellé geveria, nése nuk éshté e qarté pér ju.

Pér sa 1 takon merakut, q¢ ky pérkufizim mund t’i pengoj€ njerézit ta kuptojné, po ju
shpjegoj se né€ nenin 16 t€ projektligjit thuhet shumé garté: “Aplikimi dhe pérfitimi 1 ndihmés
ekonomike”, ku mishérohet ajo qé ju shpjegova qé né fillim, deregulimi dhe thjeshtézimi 1
procedurave. Nése e shikoni, éshté e parashikuar qgartésisht se aplikimi pér té pérfituar ndihmé
ekonomike béhet direkt tek administratori shogéror, qé ka ¢do person te lagjja e vet. Pra, paragitesh
atje vetém me karté identiteti; administratori plotéson dhe hedh né sistem dokumentet dhe vendimi
I Késhillit t¢ Ministrave parashikon kushtet dhe kriteret gé pérfitohen. Qytetari nuk béhet mé
pingpong né zyrat e shtetit, se ku do té shkojé, ¢faré dokumentesh do té ¢ojé dhe cilat jané kriteret.
Né ligj parashikohen: qartésia; procedurat gqé ndigen; ku do té béhet aplikimi; deregulimi,
thjeshtézimi i procedurave dhe paraqgitja e dokumenteve. Mendoj se e kemi arritur géllimim, gé
njerézit, té ciléve u takon, ta pérfitojné sa mé lehté shérbimin gé, né fakt, nuk éshté njé shérbim,
por njé pagesé. Kété dua ta ndaj, sepse né kété ligj nuk po flasim pér shérbime shogérore, por pér
pagesa té ndihmés ekonomike, té aftésisé sé kufizuar dhe té cekut té bebes. Shérbimet shogérore,
sociale dhe pensionet e paaftésisé né puné parashikohen né ligje té tjera. Mbajini shénim
shgetésimet qé€ keni, qé kur t& vijné ligjet, t’1 kemi n€ konsideraté pér t’i adresuar. E vetmja gjé qé
duhet ta themi ka té béjé me faktin gé niveli i ndihmés ekonomike si tavan 8 mijé leké, &shté hequr.
Nuk ka mé tavan dhe kjo ka réndési, sepse ulja e abuzivitetit me skemén dhe hegja e pérfituesve
té padrejté ka béré té mundur té€ akumulohen para, gé do té ndahen tek ata gé i pérfitojné dhe nuk
ka pse té keté njé tavan, pasi do té jeté i pércaktuar heré pas here né bazé té aftésive paguese gé do
té keté shteti. Sa mé miré té menaxhohet ndihma, ag mé shumé té ardhura do té ndahen te kategoria
pérfituese.

Pér sa u takon pyetjeve té zonjés Hysi, theksoj se zonja Kospiri u pérgjigj garté. E vetmja
gjé gé dua té jeté e garté pér publikun ka té bé&jé me faktin gé ata persona, gé, fatkegésisht, kané
njé aftési té pérhershme, nuk kané nevojé té shkojné heré pas here. Kjo c¢éshtje ka té béjé me
informimin publik. Ata gé jané né nivel lokal, japin shérbime dhe informacione, qofté shérbimi
social, qofté shérbimet sociale prané bashkive, duhet t& informojné qytetarét pér ményrén si
aplikohet, cilat jané procedurat, shpeshtésia e aplikimeve dhe ta béjné té qarté pér personat, gé,
fatkegésisht, e kané té pérhershme paaftésiné dhe nuk kané pse té paragiten né komisione.

Zonja Kospiri, shgetésimet gé ngrené kolegét vijné nga dégjesat qé ne bé&jmé ¢do javé me
publikun né zonat tona elektorale. Kjo nuk do té thoté se ka njé mangési né ligj, té cilin ne duhet
ta adresojmé, sepse do té ishte shumé e thjeshté, mund ta parashikonim té gjithé sé bashku dhe
béhej e ploté. Problemi vjen nga mungesa e informacionit, gé zyrat e shérbimit né nivel lokal nuk
I japin njerézve, ose ua japin, por njerézit nuk ua véné veshin. Né kété drejtim duhet punuar mé
shumé.

Zoti kryetar, né pérfundim them se éshté ezauruar ¢do céshtje pér kété projektligj. Nése
nuk ka pyetje apo diskutime, té kalojmé né miratimin né parim. E shpjegova né fillim té késaj
seance, qé ne jemi gati edhe pér miratimin nen pér nen, por si do ta gjykoni ju.

Ulsi Manja — Faleminderit, zonja Bushka!

Nuk besoj se ka pyetje dhe diskutime té tjera nga kolegét.

Uné jam dakord té votojmé sot né parim, ndérsa diskutimin, shqyrtimin, miratimin nen pér
nen dhe né térési té kétij projektligji t’i shtyjmé pér mbledhjet e radhés né rast se kolegét kérkojné
kohé pér té béré sugjerime konkrete pér nen té caktuara.

(Ndérhyrje pa mikrofon)

Ju lutem!

Né rast se nuk ka, mund ta kalojmé edhe sot.

Fakti gé projektligji i sotém mori njé kohé prej njé oré e gjysmé diskutim né parim, flet pér
réndésiné e tij, por edhe pér reflektimin e shumé shgetésimeve gé kolegét e mi deputeté, jo vetém
anétaré té Komisionit té Ligjeve, por edhe té tjeré, marrin né zonat e tyre nga gytetaré té Republikés
sé Shqipérisé.

(Ndérhyrje pa mikrofon)

Zonja Hysi, ju lutem!

Té jemi té garté. Ky projektligj ka faturé financiare né buxhetin e shtetit. Asistenca sociale
pérballohet nga fondet e buxhetit té shtetit. Qeveria pércakton masén e portofolit qé ka pér té
mbéshtetur me asistencé sociale kété rreth subjektesh gé jané pércaktuar né nenet 7, 8, 9 dhe 10 té
kétij projektligji. Eshté njé fond solidariteti shogéror...

9 Neta ligje dt.08.07.19

qé shoggéria e jep pér familjet né nevojé, pér jetimét, pér prindérit me mé shumé se dy fémijé
té lindur njéherésh, pér viktimat e trafikimit, pér viktimat e dhunés né familje, pér paraplegjikét,

tetraplegjikét, pér personat me aftési té kufizuar, pér personat me aftési té kufizuar té deklaruar me

vendim té njé komisioni shumé disiplinor té vlerésimit té aftésive té kufizuara, pér personat, té
cilét jané deklaruar invalidé pune, por me vendim té komisionit mjekésor té caktimit té aftésisé
pér puné, pra éshté njé fond solidariteti.

Mendoj se nése ky projektligj, né variantin qé éshté paragitur dhe, me sa u prezantua sot
nga zévendésministrja, por edhe nga relatorja, por edhe gé u gartésua pér kolegét e mi deputeté
me pyetjet dhe pérgjigjet qé u dhané, ka gjetur njé mekanizém ligjor, té duhurin, gé ky fond
solidariteti té shkojé tamam te kéto subjekte gé u takon, ai meriton votén toné. Ky fond deri mé
sot éshté pérdorur pér joshje elektorale. Le ta themi hapur dhe pér kété meriton falénderime
geveria, e cila gé né mandatin e paré, por edhe tani e ka nisur si pilotim formulén dhe mekanizmin
e shpérndarjes sé ndihmés ekonomike dhe té asistencés sociale dhe sot vijné me njé projektligj té
integruar, gé do ta zgjidh njé heré e miré né té gjithé Shqipériné kété problem. Pilotimi né 3-4
bashki tregoi garté se kategoria e subjekteve, té cilét pérfitonin asistencén sociale dhe ndihmén
ekonomike, nuk ishin ata, pér té cilét realisht shogéria duhet t€ nxjerré nga xhepi dhe t’u vijé né
nevojeé.

Mendoj se ky projektligj e ka zgjidhur kété situaté. A mund ta zgjidhé té gjithé gamén e
shgetésimeve dhe t€ nevojave qé ka shoqéria apo kjo kategori subjektesh shogérore pér t’u trajtuar
ndryshe nga shogéria? Nuk e zgjidh. Ne e dimé se sa éshté buxheti i shtetit, ne e dimé ¢faré
resursesh dhe potencialesh ekonomike kemi si shtet, do té& kishim déshiré gqé masa e asistencés
sociale té mos ishte né ato pérmasa qé éshté, por té ishte shumé mé e madhe, por kjo éshté
mundgésia financiare qé kemi sot. Ndaj, dua t’ju falénderoj t€ gjithéve pér pérfshirjen né kété debat
dhe diskutim me shumé vleré, me radhé té gjithé kolegét, nga zoti Fino, zonja Bushka, zonja Hysi,
zoti Hyseni dhe zonjén Kospiri!

Ju falénderoj pér kontributin! E hedhim né votim né parim projektligjin!

Kush éshté dakord né parim me projektligjin? Kundér? 2 kundér. Abstenim? Nuk ka.

Miratohet né parim projektligji “Pér asistencén sociale né Republikén e Shqipérisé”.

Kalojmé né shqyrtimin dhe miratimin nen pér nen té projektligjit. Keni njé tabelé
bashkéngjitur, gé reflekton sugjerime dhe komente té caktuara pér nene té posagme.

Neni 1 “Objekti”.

Kush éshté dakord? Kundér? 2 kundér. Abstenim? Nuk ka.

Miratohet neni 1.

Neni 2. Kush éshté dakord? Kundér? 2 kundér. Abstenim? Nuk ka.

Miratohet.

Neni 3 “Fusha ¢ zbatimit”.

Kush éshté dakord? Kundér? 2 kundér. Abstenim? Nuk ka.

Miratohet neni 3 “Fusha e zbatimit”.

Neni 4 “Parime t& pérgjithshme”.

Kush éshté dakord?

(Ndérhyrje pa mikrofon)

Ka propozime pér nenin 4. Relatorja sugjeron qé té béhet neni 5 i projektligjit.

Kush éshté dakord? Kundér? 2 kundér. Abstenim? Nuk ka.

Miratohet.

Neni 5. Edhe kétu ka nj€ sugjerim: germa “o” e nenit 5, t€ riformulohet sipas variantit qé
éshté né tabelé.

Kush éshté dakord? Kundér? 2 kundér. Abstenim? Nuk ka.

Miratohet.

Neni 6 i pérket kreut II “Pérfituesit ¢ asistencés sociale”.

Neni 6 “Asistenca sociale”.

Kush éshté dakord? Kundér? 2 kundér. Abstenim? Nuk ka.

Miratohet.

Neni 7 “Subjektet pérfituese t&€ ndihmés ekonomike™.

(Ndérhyrje pa mikrofon)

Po, me ndryshimet gé keni né tabelé. Jua thashé gé né fillim: ndryshimet i keni né tabelén
bashkélidhur né kolonén e fundit té tabelés.

A keni pyetje?

(Ndérhyrje pa mikrofon)

Besoj se te pérkufizimet e ka marré pérgjigjen edhe pyetja e koleges Mara. Kush éshté
dakord me nenin 7, me sugjerimet e relatores? Kundér? 2 kundér. Abstenim? Nuk ka.

Miratohet.

Neni 8 “Subjektet pérfituese t€ pagesés sé aftésis€ sé kufizuar”. Edhe kétu ka njé€ propozim
pér riformulim.

Kush éshté dakord me sugjerimin? Kundér? 2 kundér. Abstenim? Nuk ka.

Miratohet.

Neni 9 “Subjekti pérfitues i ndihmés s€¢ menjéhershme financiare, bonusi i bebes”.

Kush éshté dakord me ndryshimet gé propozohen? Kundér? 2 kundér. Abstenim? Nuk ka.

Miratohet.

Neni 10 “Subjektet pérfituese t€ ndihmés personale”. Kétu éshté ndryshuar titulli i nenit
“Pérfituesit e ndihmésit personal”.

Kush éshté dakord? Kundér? 2 kundér. Abstenim? Nuk Ka.

Miratohet.

Neni 11 “Subjektet jopérfituese”. Edhe kétu ka propozim pér riformulim nga relatorja.

Kush éshté dakord me nenin 11, me propozimet pér riformulim? Kundér? 2 kundér.
Abstenim? Nuk ka.

Miratohet.

Kreu III “Llojet e pérfitimit t& programeve t€ asistencés sociale”. Ky kre fillon me nenin
12 “Pagesa e ndihmés ekonomike”. Edhe pér nenin 12 ka riformulim.

Kush éshté dakord me riformulimin? Kundér? 2 kundér. Abstenim? Nuk ka.

Miratohet.

Neni 13 “Pagesa e aftésis€é sé kufizuar”. Pér nenin 13, nuk ka riformulim. Kush &shté
dakord? Kundér? 2 kundér. Abstenim? Nuk Ka.

Miratohet.

Neni 14 “Pagesa pér ndihmén e menjéhershme financiare”. Nuk ka propozim pér
riformulim.

Kush éshté dakord? Kundér? 2 kundér. Abstenim? Nuk ka.

Miratohet.

Kalojmé te kreu IV “Kriteret dhe procedurat e pérfitimit nga programet e asistencés
sociale”. Ky kre fillon me nenin 15 “Pérjashtimi nga ndihma ekonomike”. Edhe pér kété nen nuk
ka sugjerime pér riformulim.

Kush éshté dakord? Kundér? 2 kundér. Abstenim? Nuk ka.

Miratohet.

Neni 16 “Aplikimi dhe pérfitimi i ndihmés ekonomike”. Ka riformulim té kétij neni, sipas
tabelés sé bashkéngjitur.

Urdhéroni, zoti Fino!

Bashkim Fino — Mé duket diskriminuese pér burrat, sepse thoté “T¢ drejtén pér ta térhequr
dhe pér ta marré né dorézim ndihmén ekonomike pér familjet né nevojé e ka bashkéshortja e
kryefamiljarit. Pér rastet kur né strukturén e familjes bashkéshortja mungon, pra ka vdekur apo
nuk éshté, té drejtén e ka kryefamiljari”. Nuk e kuptoj si éshté béré késhtu kjo dispozité?!

Ulsi Manja — Né fakt, &shté diskriminim pozitiv, késhtu gqé e kemi pranuar, zoti Fino.

Bashkim Fino - Mund ta pranosh ti, por nuk e pranoj uné, sepse pér pjesén qé
kryefamiljari ka grua, do ta marré gruaja, pér pjesén qé kryefamiljari nuk ka grua, do ta marré
kryefamiljari. Cfaré kuptimi ka kjo?!

(Diskutime pa mikrofon)

Kjo nuk vihet né ligj.

(Diskutime pa mikrofon)

Né rregull, por pse duhet té lihet késhtu né ligj?! Ta l1émé kryefamiljari, ose ta marré
familja, sepse késhtu si e vEmé ne...

(Diskutime pa mikrofon)

Ulsi Manja - Kush éshté dakord me nenin 16?

Urdhéroni, zonja Bushka!

(Diskutime pa mikrofon)

Klotilda Bushka - Eshté politiké sociale e geverisé shqgiptare gé né vitin 2013 gé ndihmén
ekonomike si pagesé ta marrin graté, sepse né zona té€ caktuara nuk ka shkuar pér t’i shérbyer
familjes, por ka shkuar g€ t’u shérbejé vetém kryefamiljaréve burra.

Ulsi Manja - Zoti Fino, ka gené pjesé e programit té geverisé pér zgjedhjet e vitit 2013.

Bashkim Fino - Megjithése, argumenti gé dha relatorja éshté ngatérrues, neni 16, pika 5
éshté diskriminues. Duhet té pyesim Komisionerin kundér Diskriminimit, a lejohet kjo gjé? Dua
té di: a e kané pyetur Komisionerin kundér Diskriminimit pér kété gjé? Eshté diskriminues.

Ulsi Manja - Eshté pyetur.

Bashkim Fino - Nuk mund ta pranoj gé té diskriminohen burrat.

Ulsi Manja - E hedhim né votim nenin 16.

Kush éshté dakord? Kundér? 2 kundér. Abstenim? 1 abstenim.
Miratohet.
Neni 17 “Pérfitimi 1 pagesés s€ aftésisé sé€ kufizuar”. Nuk ka riformulim pér nenin 17. Kush

éshté dakord me nenin 17? Kundér? 1 kundér. Abstenim? Nuk ka.

Miratohet.

Neni 18 “Pérftimi nga skema e sigurimit t&€ kujdesit shéndetésor”.

Kush éshté dakord? Kundér? 1 kundér. Abstenim? Nuk ka.

Miratohet.

Kreu V “Drejtimi dhe administrimi i programeve té asistencés sociale”. Ky kre fillon me
nenin 19 “Roli i ministris€ pérgjegjése pér ¢éshtjet sociale”. Nuk ka sugjerime.

Kush éshté dakord me nenin 19? Kundér? 1 kundér. Abstenim? Nuk ka.

Miratohet.

Ulsi Manja- Neni 20, “Roli i shérbimit social shtetéror”. Nga relatorja ka njé riformulim
pér nenin 20. Kush éshté pro nenit 20 me sugjerimin? Kundér nuk ka. Abstenim nuk ka.

Miratohet neni 20.

Kalojmé te neni 21, “Roli 1 késhillit bashkiak”. As ky nen nuk ka sugjerime. Kush &shté
pro nenit 21? Kundér? Njé kundér. Asnjé abstenim.

Miratohet.

Kalojmé te neni 22, “Roli 1 strukturés pérgjegjése pér shérbimet sociale né bashki”. Pér
kété nen zoti Fino ka béré vérejtje. Kush éshté pro? Kundér? Njé kundér. Asnjé abstenim.

Miratohet.

Kalojmé te neni 23, “Roli 1 administratorit shogéror n€ njésiné administrative”.Kush éshté
pro? Kundér? Njé kundér. Asnjé abstenim.

Miratohet.

Kalojmé te kreu VI, “Financimi i programeve t€ asistencés sociale”. Ky kre fillon me nenin
24, qé éshté financimi i programeve té asistencés sociale. Nuk ka sugjerime nga relatorja. Kush
éshté pro? Kundér? Abstenim? Nuk ka.

Miratohet.

Neni 25, “Programi i fondeve”. Edhe pér nenin 25 nuk ka sugjerime. Kush &shté pro?
Kundér? Abstenim? Nuk ka.

Miratohet.

Neni 26, “Transferimi 1 fondeve”. Kush €shté pro? Kundér? Abstenim?

Miratohet.

Kalojmé te neni 27, “Kontrolli i fondeve”. Ka propozim pér riformulim nga relatorja. Kush

éshté pro nenit 27 me riformulimin? Kundér? Abstenim? Nuk ka.

Miratohet.

Kalojmé te kreu VII, “Sanksionet dhe procedura e ankimit”. Ky kre fillon me nenin 28, qé
jané sanksionet. Ka propozime pér riformulim nga relatorja. Kush éshté pro nenit 28 me
riformulimet? Po, zoti Fino ka vérejtje.

Bashkim Fino- Si mund té vihen sanksione pér organet e pushtetit vendor? Kétu thuhet:
“Struktura pérgjegjése pér zbatimin e legjislacionit pér ndihmén ekonomike, pér pagesén pér
personat me aftési té kufizuar, domethéné pér shkelésit, i propozon Kkryetarit té njésisé
administrative, ose drejtorit té Pérgjithshém té shérbimit social vendosjen e gjobés nga 50 mijé
deri né 100 mijé: masés disiplinore pér organet e pushtetit vendor”.

Si do té vendosé drejtori i pérgjithshém gjobé pér punonjésin e bashkisé, apo masé
disiplinore?

(Ndérhyrje pa mikrofon)

Ai i vendos gjobé nga 50 deri né 100 mijé leké.

Ulsi Manja- Kryetari i bashkise....

Bashkim Fino- Mé thoni kujt i vihet gjoba?

(Ndérhyrje pa mikrofon)

Pse?

Ulsi Manja- Propozim éshté.....

(Ndérhyrje pa mikrofon)

Bashkim Fino- Jo, nuk éshté késhtu pra. E ke gabim...

Ulsi Manja- Kush éshté dakord me nenin 28, me riformulimin gé propozon relatorja?
Kundér? Dy kundér. Asnjé abstenim.

Miratohet.

Kalojmé té neni 29, “Ankimi”. Edhe pér ankimin, né nenin 29 ka njé propozim pér
riformulim. Kush é&shté pro nenit 29? Kundér? Njé kundér. Asnjé abstenim.

Miratohet neni 29.

Kalojmé te kreu VIII, g€ &shté edhe kreu i fundit, i cili fillon me nenin 30, “Vlerésimi
biopsikosocial i aftésis€ s€ kufizuar” .

Neni 30 nuk ka propozim pér riformulim. Kush éshté dakord? Kundér? Njé kundér. Asnjé
abstenim.

Miratohet.

Kalojmé te neni 31, “Dispozita kalimtare”. Kush &shté pro? Kundér njé. Asnjé abstenim.
Miratohet.

Neni 32, “Aktet nénligjore”. Ka propozim pér riformulim nga relatorja pér pikén 1 t€ nenit
32. Kush éshté pro nenit 32 me riformulimin e propozuar? Njé kundér. Asnjé abstenim.

Miratohet.

Kalojmé te neni 33, “Shfuqizime”. Edhe kétu ka propozime pér riformulime. Kush &éshté
dakord me nenin 33? Kundér njé. Asnjé abstenim.

Miratohet.

Kalojmé te neni 34, “Hyrja n€ fuqi”. Kush éshté dakord me nenin 34? Njé kundér. Asnjé
abstenim.

Miratohet.

Kalojmé né votimin né térési. Kush éshté dakord né térési me projektligjin? Kundér? Njé
kundér. Asnjé abstenim.

Miratohet né t€rési projektligji “Pér asistencén sociale né Republikén e Shqipérisé”. Ky
projektligj bashké me raportin pérkatés t’i pércillet komisionit pérgjegjés dhe mé pas seancés
plenare pér votim.

Shumé faleminderit pér diskutimin!

Zonja Kospiri, sé bashku me stafin, shumé faleminderit pér prezencén! Dité té mbaré dhe
javé té mbaré!

Bardhylka Kospiri- Faleminderit juve!

REPUBLIKA E SHQIPERISE
KUVENDI
Komisioni pér Céshtjet Ligjore, Administratén Publike dhe té Drejtat e Njeriut

PROCESVERBAL
Tirang, mé 08.07.2019, ora 10:00

Ulsi Manja — kryetar i Komisionit

Rendi i dités:

Shqyrtimi 1 projektligjit “Pér mbrojtjen civile”.

Ulsi Manja -Kalojmé né pikén tjetér té rendit té dités, gé éshté projektligji pér mbrojtjen
civile. Relator éshté kolegu Edmond Leka.

Kané konfirmuar pjesémarrjen nga Ministria e Mbrojtjes, zoti Petro Kogi,
zBvendésministér i Mbrojtjes, zoti Haki Cako, Drejtor i Pérgjithshém i Drejtorisé sé Pérgjithshme
té Emergjencave Civile dhe zoti Ismail Shehu, drejtor i Drejtorisé sé Programimit, Standardizimit
dhe Harmonizimit té Akteve Rregullatoré né Ministriné e Mbrojtjes

Zoti Koci, ju uroj miréseardhjen né komision dhe ju kérkoj ndjesé edhe pér vonesén, sepse
projektligji pér asistencén sociale zgjati mé shumé se sa duhet, por besoj se ia vlejti diskutimi.

Po jua kaloj fjalén pa humbur kohé pér té béré njé prezantim té shkurtér té kétij projektligji
dhe mé pas do t'ia kaloj fjalén kolegut Leka. Zoti Kogi, fjala éshté pér ju.

Petro Kogi- Faleminderit zoti Kryetar!

Té nderuar deputeté, té nderuara deputete, do t¢ mundohem té bé&j njé prezantim fare shkurt.
Ky éshté njé projektligj, i cili inicion gqysh nga ngjarjet e fatkegésisé sé vitit 2017. Besoj se i mbani
mend pérmbytjet né Republikén e Shqipérisé, ku né bashképunim mé disa agjenci té huaja ne kemi
filluar shgyrtimin e té gjithé sistemit té reagimit ndaj fatkeqgésive dhe, praktikisht, pas njé kohe
shumé t€ gjaté, prezantojmé si qeveri projektligjin “Pér mbrojtjen civile”, i cili synon zvogélimin
e riskut nga fatkeqésisé dhe realizimin e mbrojtjes civile, si sistem, por edhe mé pas si pérgjegjési
duke filluar gé nga individét, te subjektet dhe deri tek agjencité e ngritura géllimisht né shérbim té
kétij qéllimi, pér té mbrojtur jetén e njerézve, pronén dhe natyrisht gjéné e gjallé, trashégiminé
kulturore, mjedisin e té tjeré. Projektligji ka si objektiv identifikimin e sakté, vlerésimin periodik,
monitorimin e riskut té fatkeqgésive dhe natyrisht investimin pér parandalimin e kétyre risgeve,
duke intensifikuar bashképunimin me shumé subjekte, por kryesisht me subjekte, té cilat, né
pérputhje me ligjin, kané detyrime pérkundrejt géllimit té ligjit.

Gjithashtu ligji ka pér objektiv forcimin e sistemit t€ mbrojtjes civile népérmjet krijimin té
Agjencisé Kombétare té Mbrojtjes Civile, por edhe té agjencive té tjera né nivel lokal dhe vendor.
Dua t’ju them se nga piképamja e integrimit europian Ky éshté njé projektligj i réndésishém, sepse
pérafron legjislacionin pér 4 direktiva, nuk éshté vendi besoj pér t’i pérmendur t€ katért direktivat,
por nga ana tjetér ploté€son dhe integrohet thuajse plotésisht me kuadrin “Sendai” t¢ Kombeve té
Bashkuara. Gjithashtu, garanton gé pas aprovimit té kétij ligji Agjencia joné Kombétare e

Mbrojtjes Civile té integrohet né mekanizmin europian té mbrojtjes civile.

Pér ta hartuar ligjin ne jemi mbéshtetur né disa bashképunime, duke filluar nga
Departamenti i Mbrojtjes Civile te Italisé dhe kemi shfrytézuar modele, si¢ éshté modeli slloven,
pse jo edhe modeli i Kosovés, por jemi mbéshtetur edhe né praktikén toné né zbatim té ligjit aktual
té Emergjencave Civile, i cili duhet pranuar éshté njé ligj, gé tashmé quhet i konsumuar dhe nuk
mund té pérballojé detyrimet gqé duhet té keté shogéria dhe shteti pér té zvogéluar risget gé vijné
nga fatkegésité, e cila duhet pranuar gé éshté njé axhendé dhe njé detyrim tashmé ndérkombétar,
thuajse global. Cdo dité mund té shohim kronika pér pasojat gé sjellin fatkegésité e ndryshme
natyrore apo fatkeqgésité gé vijné nga papérgjegjshméria e njerézve apo nga aksidentet pothuajse
né té gjithé globin. Késhtu gé besoj se éshté njé ligj i réndésishém edhe né axhendén parlamentare,
i cili, né fakt, duhet té ishte pérfunduar brenda gjashté muajve té paré té kétij viti, por gjithsesi
jemi brenda kétij sesioni dhe do té donim qgé té aprovohej né datén 18 Kkorrik, né seancén e fundit
parlamentare.

Faleminderit!

Ulsi Manja- Po, shumé faleminderit zoti Kogi!

Zoti Leka e ka fjalén.

Edmond Leka- Faleminderit kryetar!

Ashtu si¢ e shpjegoi edhe zévendésministri, projektligji ka si géllim zvogélimin e riskut
nga fatkegésité dhe realizimin e mbrojtjes civile pér té garantuar mbrojtjen e jetés sé njerézve, té
gjésé sé gjallé, trashégimisé, mjedisit dhe forcimit t€ mbrojtjes civile. Ky projektligj vjen né
momentin e duhur, duke pasur parasysh edhe pérmbytjet e médha gé kané ndodhur né garget
Shkodér, Gjirokastér, VVloré dhe Fier, ku né shumé raste jané gjetur té papérgatitur edhe banorét,
por edhe disa nga institucionet e geverisjes vendore.

Projektligji rregullon funksionimin e sistemit té mbrojtjes civile, duke pércaktuar garté
pérgjegjésité e institucioneve dhe strukturave té kétij sistemi, bashképunimin ndérkombétar; té
drejtat dhe detyrimet e shtetasve dhe té subjekteve private; edukimin, trajnimin dhe inspektimin
né fushén e mbrojtjes civile.

Objektivat e projektligjit jané: zvogélimi i riskut nga fatkegésité népérmjet identifikimit té
sakté, vlerésimit periodik té riskut dhe monitorimit té tij; forcimi i sistemit t& mbrojtjes civile
népérmjet krijimit t& Agjencisé Kombétare t& Mbrojtjes Civile; forcimi i kapaciteteve
administrative, teknike dhe financiare té sistemit té mbrojtjes civile né térésiné e tij; pérmirésimi i

edukimit pér mbrojtjen civile né shkolla, népérmjet pérfshirjes sé Iéndéve pérkatése arsimore né

nivelin arsimor parauniversitar; miréfunksionimi i sistemit té paralajmérimit té hershém, i
monitorimit, njoftimit dhe alarmit, duke pércaktuar detyrat pér institucionet pérgjegjése dhe
subjektet private, té pérfshira né t&€; parashikimi i rregullave mé té garta té bashképunimit
ndérkombétar dhe atij ndérinstitucional né kuadér té asistencés ndérkombétare dhe té procedurave
pérkatése; rritja e rolit ndérkombétar té Republikés sé Shqipérisé né fushén e zvogélimit té riskut
nga fatkeqésité dhe té mbrojtjes civile, népérmjet pércaktimit té té drejtave dhe detyrave qé ato
kané né kété fushé.

Ne kemi propozuar disa ndryshime nen pér nen, té cilat ia propozojmé edhe komisionit
pérgjegjés, por disa ¢éshtje, g€ mund t’i diskutojmé kétu né komision, jan€ ndryshime né nenet 28
dhe 65 té projektligjit. Parashikohet se 4% e buxhetit vjetor té bashkive duhet té planifikohet pér
mbrojtjen civile.

Lidhur me kété detyrim, sé pari, duhet té vlerésohet nése bie ndesh me parimet e
autonomisé sé geverisjes vendore, té cilat kané autonomi té ploté fiskale né pércaktimin e ményrés
sé pérdorimit té fondeve té tyre buxhetore. Gjithashtu, ky vlerésim duhet béré pér té gartésuar nése
masa 4% éshté mbi fondet e kushtézuara apo mbi buxhetin vjetor té bashkisé.

Duke gené se né kété projektligj parashikohen disa funksione té reja, gé do té kryhen né
kuadér té mbrojtjes civile, parashikimi dhe shtesa e fondeve duhet té b&het vetém brenda fondit té
transfertés sé kushtézuar. Edhe pér nivelin 4% mendojmé gé duhet diskutuar, madje mund té béhet
njé parashikim nga 2% deri né 4%, me qéllim qé té pércaktohet edhe né varési té riskut, pasi
bashkité mund té mos kené té njéjtin probabilitet né ndodhjen e fatkegésive natyrore.

| njéjti problem géndron edhe pér detyrimin gé né ligj u vendoset ministrive dhe
institucioneve gendrore, gé né planifikimin e buxhetit té parashikojné 2% deri né 4% té totalit t&
buxhetit pér mbrojtjen civile. Edhe Ky parashikim duhet paré né raport me pércaktimet e
legjislacionit “Pér buxhetin e shtetit”.

Po késhtu, né projektligj jané parashikuar disa detyrime dhe pérgjegjési té njésive té
vetégeverisjes vendore né kuadrin e mbrojtjes civile.

Nga propozuesit e projektligjit duhet té na sqarohet nése jané konsultuar paraprakisht me
pérfagésuesit e vetégeverisjes vendore pér kéto funksione té reja gqé u jané shtuar.

Po késhtu, duhen vlerésuar né projektligj edhe kompetencat gé i jepen prefektit né rastin
kur i jepet e drejta qé té kthejé buxhetin e bashkisé, sepse nuk éshté béré planifikimi i masés 4%

pér mbrojtjen civile.

Projektligji ngarkon edhe subjektet private me mbi 20 punonjés me detyrimin gé té
sigurojné me shpenzimet e tyre pajisjet e alarmit pér punonjésit dhe komunitetin, si dhe té
garantojné funksionimin e tyre.

A éshté béré ndonjé vlerésim se sa do té jeté kjo kosto, gé duhet té pérballojné kéto subjekte
private?

Pastaj, kur té vijmé né shqyrtimin nen pér nen, zoti kryetar, kemi disa propozime gqé mund
t’1 shqyrtojmé.

Faleminderit!

Ulsi Manja — Faleminderit, zoti Leka!

Ka pyetje nga kolegeé té tjeré, pérvec atyre gé béri relatori?

(Ndérhyrje pa mikrofon)

Fjalén e ka zoti Koci, né pérgjigje té pyetjeve gé béri relatori, zoti Leka, pér té vijuar me
kolegét.

Petro Kogi — Duke e filluar nga masa 4%, béhet fjalé pér masén 4% té fondit té kushtézuar
gé geveria e jep pér pushtetin vendor, jo 4% té buxhetit vendor té pavarur gé ka veté bashkia.

Ligji éshté konsultuar me té gjitha ministrité. Pra, lidhur me shqgetésimin tuaj nése
ministrité kané gené ose jo dakord lidhur me detyrimet gé kané, ku pérfshihen edhe angazhimet
financiare, ato kané réné dakord. Ndérsa konsultimi me késhillin konsultativ nuk éshté béré, sepse
ai nuk ka gené i konstituar né kohén kur ne jemi marré me hartimin e kétij projektligji.

Ndérkohé, ligji éshté njé pjesé e detyrimit gé ne kemi né kuadrin e integrimit europian,
madje duhej té ishte aprovuar brenda gjashtémujorit té paré té kétij viti, por pér shkak té disa
vonesave, mbérrijmé deri kétu. Théné kjo, do té donim gé té kalonte me patjetér né seancén plenare
té datés 18.

Faleminderit!

Ulsi Manja — Faleminderit, zoti Kogi!

Edmond Leka — Edhe digka, zoti kryetar.

Ne prandaj e kemi propozimin pér bashkité e veganta nga 2% deri né 4%, sepse edhe niveli
i riskut nuk éshté i njéjté pér té gjitha bashkité. A mos duhet béré njé pércaktim sipas bashkive?

(Ndérhyrje pa mikrofon)

Ulsi Manja — Faleminderit, zoti Leka!

Fjalén e ka zoti Cako pér t’u pérgjigjur.

Haki Cako — Nése mund té sqaroj digka, me bashkité éshté konsultuar edhe né ményré
elektronike, edhe né komunikimet e mundshme me to. Pérgindja éshté marré né konsideraté, pasi
edhe sasia e buxhetit pér bashkité korrespondon qofté me intensitetin e sipérfages, qofté edhe té
fatkeqgésive gé ndodhin né bashki té caktuara.

Gjithsesi, né vijim té asaj cfaré tha zoti zévendésministér, kjo éshté njé pérgindje, e cila
korrespondon me buxhetin e akorduar nga geveria. Ne e kemi marré né konsideraté, pasi shumica
e bashkive aktualisht né té gjitha fatkeqgésité natyrore té ndodhura gjenden pérballé njé pamundésie
pér té buxhetuar, si té thuash, minimumin e mundshém pér té pérballuar situata té tilla té
jashtézakonshme.

(Ndérhyrje pa mikrofon)

Ligji ka marré né konsideraté né ményreé té pérpjesétuar edhe pérgjigjen gé do té béhet mbi
bazén e parimeve té pércaktuara garté.

Ulsi Manja — Faleminderit, zoti Cako!

Kush e do fjalén pér pyetje nga kolegét?

Po, zoti Fino.

Bashkim Fino — Faleminderit!

Projektligji i ardhur kétu éshté i sakté dhe i drejté dhe duhet ta miratojmé sa mé shpejt,
sepse do t’i shérbej€ jo vetém ministrisé sé linjés, gé e mbulon mbrojtjen civile, por edhe gjithé
komunitetit.

Tani, ajo gé uné dua té them né lidhje me kété projektligj, té cilin e kam lexuar aq sa kam
pasur mundési, éshté se disa nene mé kané béré té reagoj: nenet 28 dhe 65. Dua t’u them kolegéve,
por edhe zévendésministrit gé né ligjin e paré té organeve té pushtetit vendor diku éshté véné qé
ky fond do té ishte deri né 3% nga organet e pushtetit vendor. Né vitin 2015, kur ne bémé ndarjen
e re administrative dhe ligjin e ri té organeve té pushtetit vendor, nuk e kemi marré né konsideraté
pér ta trajtuar njé gjé té tillé. Ndérkohé, sot ju na sillni njé ligj me anén e té cilit i detyroni organet
¢ pushtetit vendor qé fondet pér emergjencat civile t’i kené né masén 4%. Né fakt, kjo éshté e
gabuar, bashké me pérgjigjen gé dhaté ju, kur thaté se fondi éshté i kushtézuar, pra i geverisé.

Pushteti vendor ka dy fonde, njéri fond éshté i pakushtézuar, pra gé e dérgon geveria si
fond té pakushtézuar dhe fondet e tjera, té cilat krijohen nga veté organet e geverisjes vendore.

Fondin e pakushtézuar e vendos késhilli bashkiak se si e ndan. Né qofté se ti i thua: “Uné

po té jap 100 leké, por 4% té kétij 100-lekéshit, qé ta kuptoni ju, ti nuk do ta prekésh dhe do ta

ruash pér emergjencat civile, mbaje ti mé miré, se njésoj e ke. Mos e jep. Mbaje ti né gendér atje
dhe je né rregull”, nuk mund t’u vé€sh sanksione organeve t€ pushtetit vendor, sepse nuk té lejon
ligji i pushtetit vendor. Mbaje atje, jepja 4% mé pak, megenése e ke vendosur 4.

Pyetja ime éshté: pse 4% dhe jo 7%, jo 5%7? Né ligjin e méparshém ka gené 3% (e njoh
miré ligjin e pushtetit vendor), gqé e kemi hequr dhe nuk éshté mé. Pér ndarjen e territoriale duhet
béré studim edhe pér riskun mé té€ madh té problemeve dhe fatkegésive, pér té cilat, pér hir té sé
Vvértetés, né Shqipéri kemi njé bazé té dhénash dhe njé harté, le té themi, duke pérjashtuar térmetet
e fugishme, ishallah t¢ mos ndodhin! Pér pjesén tjetér, gé na ka ndodhur, si pérmbytjet e té tjera,
né njéfaré ményre, i kemi kéto mundési pér ta paré.

E dyta, ne nuk duhet t& harrojmé qé geveria ka edhe njé fond té vecanté dhe ne, kur
miratojmé buxhetin kétu né dhjetor, miratojmé edhe fondin e vecantg, té cilin e miratojné edhe
organet e pushtetit vendor, madje kéto té fundit, kur miratojné buxhetin, kané njé fond té vecantg,
gé edhe ky éshté njé thes nga i cili...

(Ndérhyrje pa mikrofon)

Para se té iké Adnori, zoti kryetar, ta dégjojé edhe kété: ka njé fond té vecanté gé mund ta
pérdorin edhe pér kété céshtje.

(Ndérhyrje pa mikrofon)

E treta, Adnor, neni 65, pér shembull, bie ndesh me nenin 18. Pse? Cfaré thoné te neni 65
kéta? Na thoné 4% né nenin 28, ndérkohé, kur vijmé te neni 65 “Buxheti i bashkive” (dhe e
caktojné me ligj, gjé gé éshté né kundérshtim té hapur me ligjin) thoné: “Bashkité, pér zvogélimin
e riskut nga fatkegésité natyrore dhe mbrojtjes civile, si dhe kryerjen e detyrave né zbatim té kétij
ligji, mbéshtetur né parashikimin minimal prej 4% té€ totalit t€ buxhetit...”. Thoté “minimal”, se
mund ta pérdorésh edhe mé shumé “...nga fondet e kushtézuara té buxhetit t& shtetit (ajo qé tha
zévendésministri dhe jemi okej), si mé poshté vijon: a) nga té ardhurat e veta vendore, b) nga
fondet g€ vijné drejtpérdrejt nga ndarja e taksave dhe tatimeve”, si dhe “c) nga burime té tjera té
parashikuara me ligj”.

(Ndérhyrje pa mikrofon)

Né kéto momente, me kété nen ti 1 ke ndérhyré te fondet e veta. Por ti nuk mund t’i thuash
dot me ligj gé si organ i pushtetit vendor do té krijosh 4% dhe do té ndérhysh tek té ardhurat e tua
nga burime té tjera pér ta krijuar... Pra, le té themi gé kjo duhet paré pak mé me getési gé té mos

keté pérplasje.

(Ndérhyrje pa mikrofon)

Zoti kryetar,

Zotérinj deputeté,

Mé lejoni t’ju lexoj nenin 30, g€ €shté neni themelor 1 organeve té pushtetit vendor. Cfaré
thoté ky nen?

(Ndérhyrje pa mikrofon)

Neni 30 i ligjit nr. 139, i vitit 2015.

(Ndérhyrje pa mikrofon)

Jo, neni 30 i ligjit té pushtetit vendor me 3/5, thoté: “Funksionet dhe kompetencat e
deleguara jané t€ detyrueshme ose jo t€ detyrueshme”. Pra, geveria mund t’i delegojé€ njé€ funksion
organit té pushtetit vendor, qé éshté i detyrueshém ose jo i detyrueshém. Pika 6 e kétij neni, thoté:
“Né ¢do rast, geverisja gendrore u garanton njésive té geverisjes vendore mbéshtetjen e nevojshme
financiare pér ushtrimin e funksioneve dhe kompetencave té deleguara”. Pra, do té thoté g€ uné ia
kam dhéné kompetencat me ligji me 3/5 organit t€ pushtetit vendor, por né qofté se do t’i jap njé
funksion t€ ri, do t’1 jap bashkéngjitur edhe faturén financiare. Pa két€ nuk mund ta jap dot. Ti
mund té ma japésh mua si kryetar bashkie, por uné them piqu né diell, sepse nuk kam leké dhe nuk
ta jap dot, sepse uné zbatoj nenin 30 té ligjit tim. Nése nuk mé jep fonde, uné nuk mund ta béj njé
gjé té tille.

Pra, né funksion té kétyre, uné mendoj (e kam pér relatorin, pér zévendésministrin, por
edhe pér késhilltarét tan€) g€ nenet 28, 65, n€ funksion me nenin 30, “Funksionet dhe kompetencat
té deleguara té geverisjes vendore”, duhet té jeté né unison té ploté. Né té kundért nuk mund té
jeté né pérplasje, sepse nuk mundet dot gé ne té béjmé njé ligj dhe do té ngelet késhtu.

Asnjé organ i pushtetit vendor, pavarésisht se ti i thua 4%, nuk do ta krijojé até fond, nuk
do té té japé dhe t’1 nuk ke c¢faré t’1 bésh. Edhe masa sanksionuese qé€ keni véné, ku i thua prefektit
té anulojé buxhetin, nuk e anulon dot. Buxhetin e bashkive prefekti ka té drejté ta kthejé vetém njé
heré. E merr bashkia, e rishikon, e kalon pérséri ashtu si¢ e mendon késhilli bashkiak dhe nuk ka
gj€ né doré prefekti t’i thot€ q€ uné nuk ta miratoj buxhetin. Absolutisht jo. Madje, edhe kétu qé e
keni véné po e pérdorni keq prefektin. Edhe neni i prefektit kétu duhet hequr. Nuk mund té vémé
dot ne né ligjin e emergjencave civile gé nése nuk e kalon 4%-in, prefekti do t’i kthejé buxhetin.
Absolutisht jo. Kéto vérejtje kisha pér kété projektligj.

Faleminderit!

Ulsi Manja — Faleminderit, zoti Fino!

Po, zoti Shameti, pér proceduré.

Adnor Shameti — Faleminderit, zoti kryetar!

Duke vlerésuar maksimalisht té gjitha ndérhyrjet e gjetura té zotit Fino dhe duke gené se
kemi seancé n€ orén 17 : 00, do t’ju lutesha t€ bénim kalimin né parim té kétij projektligji, kurse
té gjitha vérejtjet me vend té zotit Fino t’i shikojm& me lupé kur t&€ b&jmé kalimin nen pér nen.

Faleminderit!

Ulsi Manja — Faleminderit, zoti Shameti!

Jam dakord me propozimin e zotit Shameti.

Ju lutem, zoti Kogi, jepni njé pérgjigje pér shgetésimet gé paraqiti zoti Fino.

Petro Koci — Dua té sgaroju se 4%-i éshté dyshemeja e detyrimit gé ka njésia e geverisjes
vendore kundrejt angazhimeve pér té zvogéluar risget nga fatkegésité. Pra, ata mund ta rrisin kété
dysheme né pérputhje me proporcionalitetin e mundésive té fatkegésive.

Neni 28 pércakton detyrimin e prefektit qé ta kthejé buxhetin. Ai vepron njélloj si edhe sot.
Pra, né momentin qé ai vleréson se njé akt i geverisjes vendore nuk pérputhet me legjislacionin, e
kthen, ashtu si¢ bén edhe sot, njé heré dhe pastaj béhet ezaurimi né rrugé gjygésore.

Pér sa i pérket nenit 65, ai m’u duk ...

Ulsi Manja — Zoti Kogi, kur t& jemi né fazén e shgyrtimit dhe miratimit nen pér nen ...

Petro Koci — Dua té them gé nuk e cenon. 4%-i éshté detyrimi nga fondet e kushtézuara,
pastaj pércakton burime té tjera. Nése geverisja vendore éshté e gatshme té pércaktojé burime té
tjera, ka pércaktuar burime té ardhurat e veta vendore e té tjera. Nuk éshté detyrim nga ligji. Eshté
“dhe nga burime financiare”.

(Ndérhyrje pa mikrofon)

Bashkim Fino - ... pse i thua, mbaj 4%? Po ia dhe fondin, mbaje vet dhe hajde te ne né
parlament. Neni 16 éshté mé fantastik akoma. Ai thoté: “Institucionet dhe strukturat qendrore té
mbrojtjes civile fillojné nga Kuvendi, Keéshilli i Ministrave, Komiteti Ndé&rministror i
Emergjencave Civile, Komiteti i Mbrojtjes Civile, Ministri pérgjegjés pér Mbrojtjen Civile,
ministrat dhe institucionet gendrore, Agjencia Kombétare e Mbrojtjes Civile, Komisioni Teknik
dhe gendrat e tjera me radhé. Cfaré dua té€ them me két&€? Kur t’i vjen né Kuvend, qé né fakt éshté
pér buxhetin, thuaj gé éshté njé fond, té cilin, né gofté se nuk ndodh asnjé fatkeqési gjaté vitit,

geveria mund ta pérdoré. Ndaj thashé ka edhe fondin rezervé. Ti si shtet thua qé uné dua 5% apo

3% té GDP-sé pér fatkegésité natyrore dhe i mban dhe nuk u thua bashkie ta krijojné ato 4%-in.
Pastaj mé thua qé uné ia jap nga fondi i pakushtézuar, por i them qé 4% mos i harxho, sepse duhet
ta mbash gjaté gjithé viti nése ndodh ndonjé gjé né Lushnjé, Tirané apo Tropojé. Derisa ja djeg,
mos i jep 4%, por mé pak dhe je né rregull me bashkité. Bashkia do té ndihmojé me burime
njerézore, por shteti &shté i fugishém dhe shkon e ndihmon atje. Ti ia jep menjé doré dhe me njé
vendim i thua 4% do ta mbaj kétu. Bile, po munde realizoje mé shumé kété fond.

Ulsi Manja — Faleminderit, zoti Fino!

Zoti Cako, jepni njé konsideraté té fundit dhe pastaj do té kalojmé né votim.

Haki Cako — Thjesht dua té sgaroj nj& moment shumé té réndésishém né kété projektligj.
Ligji pér emergjencat civile i miratuar né vitin 2001 nuk ka marré dhe pasur né konsideraté
reduktimin e riskut, térésiné e masave paraprake pér té parandaluar fatkeqésité natyrore.

Shgipéria sot éshté njé nga 10 vendet mé té riskuara nga fatkegésité natyrore. Kjo éshté me
statistika edhe né raportin e Bankés Botérore. Deri mé sot, investimet e drejtpérdrejta pér ¢éshtjen
e fatkegésive ose té katastrofave né Shqipéri jané shumé té pakta. Pse éshté marré né konsideraté
dyshemeja 4%? Eshté marré qé té gjitha organet e pushtetit t&¢ kené mundési t& investojné
paraprakisht pér reduktimin e riskut, pér té identifikuar sakté dhe garté ku e kané riskun dhe té
fillojné t& investojné.

Ulsi Manja — Faleminderit, zoti Cako!

(Ndérhyrje pa mikrofon)

Bashkim Fino - Kam té drejté té flasé. Ose ndérprit mbledhjen dhe e vazhdojmé nesér.
Kemi seancé né orén 17:00 dhe duhet ta kalojmé ...

Ulsi Manja — Né parim do ta kalojmé sot edhe nése ju jeni kundér.

Bashkim Fino — Patjetér dhe jam plotésisht dakord qé ta kalojmé.

Deri né momentin gé ai nuk po mé kthente pérgjigje, uné isha i geté, tani g¢ mé ktheu
pérgjigje nuk jam i geté. 4%-i nuk jepet pér investime.

Ulsi Manja — Po merreni me njé nen gé do té merremi pérséri pas dy ditéve.

Bashkim Fino — 4%-i qé do té krijojné bashkité éshté fond qé ruhet atje nése ndodh ndonjé
emergjencé. Nése mé thua se nga statistikat e Bankés Botérore Shqipéria éshté njé nga dhjeté
vendet mé té riskuara nga fatkegésité natyrore, e di se ku jané problemet dhe duhet gé bashkité té
investojné né njé kanal apo dicka tjetér, kjo éshté e gabuar. Kjo éshté ¢éshtje e investimeve té

geverisé, ministrive e té tjera me radhé. 4%-i éshté njé fond gé ruhet atje nése ndodh ndonjé gjé.

(Ndérhyrje pa mikrofon)

Rehabilitimi éshté investim. Nuk éshté investim 4%-i. E ke gabim si koncept.

Ulsi Manja — Faleminderit, zoti Fino!

Petro Koci — Ligji ka parimin subsidiar. Do té thoté gé reagimi fillon nga poshté. Prandaj,
4%-1 nuk mund té rrijé né duart e geverisé, por duhet té rrijé né administrimin e organit té
geverisjes vendore.

Bashkim Fino — ... Ka mundési 4% - i, sikur ky ligj té ishte né fuqi dhe té ishte zbatuar me
korrektésiné mé té madhe, zoti Petro? E zémé se e krijoi 4%-in bashkia e Ersekés. Ra térmeti, por
nuk gjen dot mundésiné té zgjidhé té gjithé até problematiké té késaj emergjence. Detyrimisht do
té keté edhe solidaritetin e bashkive té tjera, por edhe té fondit té vecanté té geverisé pér ta béré,
sepse nuk e zgjidh dot me 4%.

Ndaj ju pyeta se kush e vendosi 4%-in. Apo e vendosni ju se duhet té jeni né rregull me
NATO-n me buxhetin? Pse 4% dhe jo 2% apo 3%? Ku é&shté studimi gé ju e keni béré 4%? Cfaré
zgjidh ti me 4%-in e 61 bashkive dhe sa éshté fondi 61 bashkive pér 4%, q€ t’i e ke té rezervuar
gjaté gjithé vitit nése ndodh ndonjé fatkeqési? Ma thuaj me vleré absolute té té them gé ke té drejté
apo jo? Né té kundért, hige 4%-in. Lere té hapur ose mbaje veté si ministri dhe hajde né Kuvend
té miratojmé fond né buxhetin e shtetit dhe je né rregull.

Ulsi Manja — Zoti Kogi, fill pas fjalés suaj do ta hedh né votim.

Petro Kogi — Eshté i hapur, 4%-i éshté dyshemeja. Reagimi éshté proporcional. Nése do
té keté fatkegési natyrore vendore, e cila e kalon pérmasén e pérgjegjésive dhe kapacitetit financiar
dhe té instrumenteve té tjera té geverisé vendore, do té ndérhyjé geveria. Nuk diskutohet.

Ulsi Manja — Shumé faleminderit, zoti Kogi!

Ka pyetje apo diskutime té tjera?

Nuk ka.

Zoti Shameti, kemi ardhur te propozimi juaj pér ta kaluar né votim.

E hedhim né votim né parim.

Kush é&shté dakord né parim me projektligjin “Pér mbrojtjen civile”? Kundér? Nuk ka.
Abstenim? 1 abstenim.

Miratohet.

Zoti Kogi, zoti Cako dhe kolegét gé ju shogérojné, ju falénderoj pér prezencén!

Ju uroj njé dité té mbaré!

Vazhdimi i shqyrtimit dhe i miratimit nen pér nen i kétij projektligji do té béhet né
mbledhjen e radhés.

Mirupafshim!

REPUBLIKA E SHQIPERISE
KUVENDI
Komisioni pér Céshtjet Ligjore, Administratén Publike dhe té Drejtat e Njeriut

PROCESVERBAL

Tirané, mé 08.07.2019, ora 10:00
Drejton mbledhjen:

Ulsi Manja — kryetar i Komisionit

Rendi i dités:

Shqgyrtimi i projektligjit “Pér rining”.

Marrin pjesé:

Ulsi Manja, Klotilda Bushka, Vasilika Hysi, Adnor Shameti, Bashkim Fino, Edmond Leka,
Alket Hyseni, Jurgis Cyrbja, Spartak Braho, Ediola Braha, Aurora Mara, Adriatik Alimadhi, Korab
Lita dhe Elena Xhina

Mungojné:

Korab Lita, Fatmir Xhafaj, Damian Gjiknuri, Alban Zeneli, Elda hoti dhe Tom Doshi

Té ftuar:

Zamira Gjini — Drejtore e Pérgjithshme e Politikave dhe Zhvillimit té€ Arsimit, Sportit dhe
Rinisé

Erzen Tola — Drejtor i Programimit té Standardizimit dhe Harmonizimit t¢ Kuadrit
Rregullator né Ministriné e Arsimit, Sportit dhe Rinisé

Florian Nurce - Pérgjegjés i Sektorit t¢ Buxhetit né Drejtoriné e Buxhetit dhe Menaxhimit
Financiar né Ministriné e Arsimit, Sportit dhe Rinisé

Matilda Bulku — Specialiste e Sektorit té Politikave dhe Strategjive té Kérkimit Shkencor
né Drejtoriné e Politikave dhe Strategjive té Zhvillimit t& Arsimit, Sportit dhe Rinisé

Bekim Murati — Drejtor i Pérgjithshém i Agjencisé pér Mbéshtetjen e Vetégeverisjes

Vendore né Ministriné e Brendshme

Ulsi Manja - Kalojmé né pikén e treté dhe té fundit té rendit té dités, shqyrtimin dhe
miratimin n€ parim t€ projektligjit “Pér rining€”. Komisioni yné &shté komision pér dhénie mendimi
dhe relatore éshté kolegia Vasilika Hysi. Kané konfirmuar pjesémarrjen nga Ministria e Arsimit,
Rinisé dhe Sportit, zoti Erzen Tola, Drejtor i Programimit té Standardizimit dhe Harmozimit té
Kuadrit Rregullator né Ministriné e Arsimit, Sportit dhe Rinisé, si dhe stafi i Ministrisé sé Arsimit,
Sportit dhe Rinisé gé e shogéron, ndérsa nga Ministria e Brendshme i pranishém éshté zoti Bekim
Murati, Drejtor i Pérgjithshém i Agjencisé pér mbéshtetjen e vetégeverisjes vendore.

Miré se erdhét né komision!

Né cilésiné e propozuesit té projektligjit, pra éshté njé projektligj i ardhur nga Késhilli i
Ministrave, do t’ju lutesha té na béni njé prezantim t€ shkurtér té kétij projektligji, sepse sot do ta
miratojmé né parim projektligjin, ndérsa vazhdimin e shgyrtimit dhe miratimin nen pér nen do ta
kemi né njé mbledhje tjetér t€ Komisionit t€ Ligjeve. Menjéheré pas prezantimit do t’ia kaloj fjalén
koleges Vasilika Hysi, duke shpresuar gé edhe ajo té jeté koncize né relatimin e saj pér kolegét e
komisionit, sepse sot si¢ jua thashé gé né fillim t& mbledhjes éshté njé dité e ngjeshur pune pér
deputetét, pasi né orén 17:00 kemi seancé plenare.

Fjala pér ju zoti Tola.

Erzen Tola — Faleminderit, zoti kryetar!

T& nderuar anétaré,

Ministria e Arsimit ka hartuar projektligjin “Pér rinin€”, t€ cilin e ka paraqitur prané
Késhillit té Ministrave dhe ky projektligj &shté miratuar me vendimin nr. 281, daté 10.05.2019...

(Diskutime pa mikrofon)

Ulsi Manja - Ministrja na kérkoi ndjeseé.

Mund té vazhdoni zoti Tola.

Erzen Tola — Projektligji pérbéhet nga 6 kreré dhe 20 nene. Né kreun | trajtohen dispozitat
e pérgjithshme té projektligjit, né kreun 1l pércaktohet rrjeti rinor dhe té gjitha organet dhe
strukturat e parashikuara nga ky projektligj, né kreun Il pércaktohen punén rinore, né kreun 1V
trajtohen c¢éshtjet e financimit, sipas kétij projektligji, né kreun V infrastruktura rinore dhe né kreun
VI jané dispozitat e fundit té projektligjit.

Shkurtimisht, duke u nisur edhe nga réndésia e pérmirésimit té legjislacionit né sektorin e

rinisé, duke u bazuar edhe pérvojat e identifikuara nga konsultimet me grupet e interesit u vlerésua

si shumé e domosdoshme hartimi dhe miratimi i nj projektligji pér rininé, njé projektligj, té cilin
nuk e kané té gjitha vendet e Bashkimit Europian.

Ligji éshté konsultuar, sipas ligjit pér konsultimin publik, me té gjitha garget, madje
Ministria e Arsimit ka dérguar grupin e hartimit té ligjit, té cilét jané konsultuar me té gjitha
bashkité, si dhe me rreth 3000 e mé shumeé té rinj.

Faleminderit!

Ulsi Manja — Faleminderit, zoti Tola!

A ka ndonjé gjé pér té shtuar pérfagésuesi i Ministrisé sé Brendshme?

Bekim Murati — Ne kemi kérkuar gé, sipas ligjit nr. 139, t’i géndrojmé besnik kétij ligji,
sepse kjo éshté alfa, pér veprimtariné e agjencisé dhe pér pjesén e Ministrisé sé Brendshme pér
pushtetin vendor né ményré qé t€ kemi fonde t€ dedikuara pér kété c¢éshtje, té cilat duhet t’i
delegohen pushtetit vendor pér ¢éshtjen e rinisé, me mbéshtetje financiare.

Ulsi Manja — Shumé faleminderit, zoti Murati!

Uné po ia kaloj fjalén reatores, zonjés Hysi.

Vasilika Hysi — Faleminderit, zoti kryetar!

Té nderuar koleg,

Ky éshté njé ligj i ri né llojin e tij, sepse nuk kemi pasur njé ligj té tillé mé paré, i cili synon
mbrojtjen e té drejtave té té rinjve. Hartimi i kétij ligji ka ardhur si rrjedhojé e mungesés sé kuadrit
ligjor pér mbrojtjen dhe promovimin e té drejtave té té rinjve, si dhe pércaktimit té detyrimeve gé
duhet té kené institucionet né nivel vendor dhe gendror.

Sipas relacionit projektligji paraget risi. Ai prezanton mekanizmat pér fugizimin e té rinjve;
trajton konceptimin ndaj edukimit joformal pér té rinjté; pércakton rolin dhe pérgjegjésiné e
autoriteteve pérgjegjése né nivel vendor dhe gendror; rregullon kriteret e organizatave rinore pér
bashképunimin e tyre me organet e geverisjes vendore e gendrore; parashikon mundésiné e
financimit té politikave, programeve dhe veprimtarive rinore, duke véné theksin te kontributi i
buxheteve vendore, si dhe mundésiné e krijimit té njé infrastrukture pér zhvillimin e aktiviteteve
rinore.

Nuk do té doja té ndalesha tek impakti ekonomik dhe social gé ka ligji, pasi ai ka njé réndési
shumé té madhe pér ofrimin e shérbimeve pér té rinjté, té cilat jané té nevojshme né nivel gendror
e vendor, por sidomos né nivelin vendor, réndésiné gé ka krijimi i késhillave rinore vendore pér

t’u dégjuar dhe pér t€ marré pjesé né vendimmarrje. Nga ana tjetér do té doja té theksoja q€ né

54



diskutimin e kétij projektligji dhe né hartimin relacionit sé bashku me késhilltarét e komisionit dhe
me zonjén Koka, kemi pasur parasysh Kushtetutén e Republikés sé Shqipérisé, objektivat socialé,
Kartén Sociale Europiane, dy rekomandimet e Komitetit t&¢ Ministrave té Késhillit t¢ Europés,
njéra e vitit 2015, me numér 3, pér aksesin e té rinjve nga grupet e pafavorizuara né té drejtat
sociale dhe rekomandimin e Késhillit t&¢ Ministrave té Késhillit t& Europés té vitit 2016, pér aksesin
e té rinjve né té drejtat e tyre.

Nuk do té ndalem né diskutimin nen pér nen, por do té ngre disa ¢éshtje né parim, pér té
cilat do té kérkoja pérgjigje nga pérfagésuesit e Ministrisé sé Arsimit, por edhe nga Ministria e
Brendshme, por nése do té kérkoni kohé té mjaftueshme pér dhénien e pérgjigjeve ju mirékuptoj.

Céshtja e paré gé do té doja té diskutoja éshté fakti, pasi gjaté diskutimit né parim té kétij
projektligji mendoj se éshté e nevojshme té sqarohen disa ¢éshtje. Cilat kané gené problematikat
gé keni hasur deri mé sot né praktiké gé e bén té detyrueshme pasjen e njé ligji té posacém pér
rininé?

Né ligj sugjerojmé té krijohen disa mekanizma né nivel vendor dhe gendror. Cfaré
efektiviteti pritet té ofrojné mekanizmat dhe strukturat e propozuar?

Sa jané reflektuar né kété nismé detyrimet qé burojné nga rekomandimet pérkatése té
Komitetit té Ministrave té Késhillit t¢ Europés lidhur me rolin e té rinjve né shogéri? Né vlerésimin
tuaj a jané ato né pérputhje me standardet ndérkombétare lidhur me mbrojtjen dhe promovimin e
té drejtave té té rinjve? Ky éshté grupi i paré i pyetjeve.

E dyta. Projektligji né pérmbajtjen e tij ka parashikuar shtimin e funksioneve té organeve
té vetégeverisjes vendore. Kam studiuar me vémendje ligjin nr. 139/2015 dhe konstatohet se
njésive té geverisjes vendore u jepen kompetenca ekstra, ato té parashikuara né nenet 23 dhe 29.
Por, bazuar né nenin 22, pika 2, té ligjit pér vetéqgeverisjen vendore dhe nenin 30, por edhe né
Kartén e Autonomisé Vendore, do t’ju sugjeroja qé né€se do t€ lihet né fuqi dhénia e kétyre
kompetencave, né ligj duhet parashikuar plotésisht se geverisja vendore duhet t’u garantojé njésive
té geverisjes vendore mbéshtetje té€ nevojshme financiare né ushtrimin e kétyre funksioneve, pra
fonde té dedikuara té rinjve. Pyetja ime éshté: a jeni konsultuar me organet dhe shogatat e bashkive
dhe cili éshté opinioni i tyre? Do té doja té kisha njé opinion té konsultimit té béré me bashkité.

E dyta, a keni béré njé vlerésim té mundésive gé kané njésité e geverisjes vendore, té
kapaciteteve njerézore dhe financiare gé ata kané? A éshté e mundur kjo apo do té vazhdojmé t’i

pércillen organeve té geverisjes vendore kompetenca pa fund dhe paraté nga taksapaguesit dhe

taksat q€ duhet t’u shtojné banoréve té tyre? Né két€ kuadér nése keni ndonjé dokument me shkrim
té konsultimit pér organet e geverisjes vendore, dua té di se cili shté opinioni i tyre? Mé pas kur
té vijmé né diskutimin nen pér nen kam disa mendime dhe sugjerime konkrete.

Sé treti, né projektligj parashikohet té njihet nga ministria pérgjegjése njé organizaté e
vetme si pérfagésuese kombétare e organizatés rinore e pérbéré nga 30 organizata rinore me 1000
anétaré té paktén dhe gé mbulojné 70% té terrorit té bashkive. Dua té di cili éshté modeli dhe ku e
keni gjetur até? Né Kushtetuté thuhet qé shtetasit kané liriné pér t’u grumbulluar dhe organizuar,
pra té jené té liré dhe uné besoj gé secili grup ka té drejté té dégjohet, té keté akses né informacion
dhe né rast se plotéson kriteret e regjistrimit né gjykaté, sepse shogatat regjistrohen né gjykatg, té
aplikojé né bazé té fondeve e té tjera.

Pra, do té doja modelin ku e keni gjetur dhe cili éshté opinioni i té gjithé atyre 3000
personave gé ju keni konsultuar? Né kété kéndvéshtrim neni 46 i Kushtetutés dhe ky ndryshim a
jané proporcionalé? Pra, liria e organizimit nga njéra ané dhe nga ana tjetér nevoja pér té njohur
vetém njé organizaté kombétare. Cfaré do té béhet me organizatat e tjera, né qofté se ka mé shumé
se njé, té cilat kané mbi 1000 anétaré? Ke do njihni ju?

Céshtja e katért ose grupi tjetér i pyetjeve jané ¢éshtje gé lidhen me infrastrukturén rinore.
Mé vjen shumé miré gé né nivelin vendor dhe gendror dedikohet njé infrastrukturé e posagme
vetém pér rining, pér aktivitetet e saj e té tjera. Do té doja té dija nése ju keni parasysh qé né fuqi
jané dy ligje, ligji nr. 8743 i vitit 2001, i cili parashikon pérdorimin e pronave té paluajtshme té
transferuara né administrim dhe ligji nr. 8744, i vitit 2001, i cili flet pikérisht pér ményrén se si
njésité vendore pérdorin pronat e transferuara dhe té administruara. Ka njé ligj pér prokurimet
publike dhe shérbimet, po ashtu ka edhe njé ligj tjetér pér planifikimin e zhvillimit té terrorit. Né
kété ligj, gé éshté depozituar, kéto katér ligje nuk merren né konsideraté, por sugjerohet gé té keté
rregulla specifike pér administrimin e pronés, pér investimet, pér prokurimet e késhtu me radhé.
Cila éshté arsyeja?

Zoti kryetar, né kété kuadér ligji ka njé séré problemesh qé kérkojné té adresohen me
kujdes, me vémendje né harmoni me té gjitha. ligjet e tjera uné do té doja gé né varési té pérgjigjeve
gé do té marr nga pyetjet, té vendosim pér ecuriné e trajtimit té ligjit né komision.

Faleminderit!

Ulsi Manja- Uné jam dakord me pyetjet gé ju béni, por edhe kolegét e tjeré mund té kené

pyetje, por éshté e réndésishme qgé sot té biem dakord gé ky ligj té votohet né parim.

Pra, NGA sa u tha nga pérfagésuesit e geverisé, jemi ndér 10 vendet lider gé propozojmé
té miratojmé njé ligj té tillé. Edhe fakti gé éshté futur né programin e punés sé komisionit, por
edhe té Kuvendit, sapo ka ardhur nga geveria, tregon pér réndésiné qé geveria i kushton rinisé.

Sot kemi prezent né komision njé nga deputetét e grupit toné parlamentar, gé éshté
pérfagésues i rinisé, zotiN Elio Hyskaj, gé ka ardhur ta ndjeké né komisionin toné kété projektligj
edhe pse jemi komision pér dhénie mendimi.

Tani, uné kérkoj qé sot, pérvec pyetjeve té relatores Hysi, kolegét té parashtrojné edhe
pyetje té tjera pér t’i mbajtur shénim pérfagésuesit € Ministris¢ s€¢ Arsimit dhe t€ Ministrisé sé
Brendshme dhe, nése do té biem dakord gé pérgjigjet e pyetjeve g€ do té€ béhen sot t’i marrim né
mbledhjen e radhés sé Komisionit té Ligjeve, uné propozoj kété variant té ecurisé sé mbledhjes sé
komisionit.

Nése ka mendim tjetér qé ta ezaurojmé edhe fazén e pyetje- pérgjigjeve dhe diskutimeve,
jemi dakord.

Zoti Braho pér pyetje.

Spartak Braho - Ky ligj hyn né fugi gershorin e ardhshém. Nuk e di ku éshté urgjenca?
Uné jam dakord ta b&jmé, por né gershor hyn né fuqi.

Ulsi Manja — Uné jam shumé dakord.

(Ndérhyrje pa mikrofon)

Cfaré pérfagésojné kéto qé kané ardhur kétu? A pérfagésoni ministring ju?

Mund té vazhdoni me pérgjigjet e zonjés Hysi dhe pastaj c¢faré keni komunikuar me
ministrin.

Erzen Tola- Lidhur me pyetjet e drejtuara nga relatorja e ligjit, ne konsiderojmé gé duhet
t’i shikojmé mé me kujdes, sepse pyetjet ishin shumé, prandaj duhet té pérgatisim njé material té
shkruar pér té gené mé té qarté.

(Ndérhyrje pa mikrofon)

Né kéndvéshtrimin toné, projektligjin e kemi né rregull.

Ulsi Manja— Né kéndvéshtrimin tuaj, nuk éshté kurrkund projektligji.

A ka pyetje té tjera?

Pérfagésuesit e ministrisé kérkojné kohé, edhe relatorja bashkohet me kété mendim, sepse
ligji ka nevojé té kolaudohet mé tepér, dhe nuk e di kur genka ezauruar me kété projektligj kjo

faza e konsultimit publik. Nése ka nevojé relatorja dhe nése kané nevojé ministrité té konsultohen

me ligjin, patjetér do t’i nis njé shkresé geveris€ qé, nése ky projektligj nuk &shté konsultuar sa
dhe si duhet, do té vémé né dijeni propozuesit.

Bekim Murati — Projektligji éshté konsultuar né nivel vendor né té gjitha bashkité, ka
kaluar té gjithé procedurén normale gé do té duhet pér agq kohé sa ka gené e nevojshme. Bashkité
kané pérgatitur dhe sugjeruar ndryshime, gé iA kané propozuar Ministrisé sé Arsimit dhe Kulturés,
né rastin konkret pér ligjin “Pér rinin€” dhe kéto ndryshime jané reflektuar né draftin e paragqitur,
me pérjashtim té céshtjes sé financimit pér té cilén ne kemi kérkuar gé kjo kompetencé ose ky
funksion i ri, g€ cili do t€ duhet t’i kalojé nivelit vendor, sipas nenit 30 si kompetencé e re, do té
duhet té shogérohet né fillim edhe me faturé financiare.

Vasilika Hysi — Uné, zoti kryetar, né cilésiné e relatores, e kam studiuar projektligjin dhe
e kam paré até né harmoni me standardet, prandaj parashtrova disa pyetje qé kérkojné pérgjigje
dhe, nése pérfagésuesit e ministrisé duan kohé, uné jam dakord.

Bashkim Fino- Dua t’ju them, zoti kryetar, nuk e kam pér kété projektligj, por pér até
gé kaluam pak mé paré, pér mbrojtjen civile, té cilin kemi kohé pér ta kaluar nen pér nen. Pér té
gjitha ato pyetje dhe diskutime qé bémé kétu, si kryetar i komisionit apo si nénkomision i pushtetit
vendor t€ b&mé njé konsultim me organet e pushtetit vendor g€, me ¢’pashé, pér ligjin pér
mbrojtjen civile nuk ishte béré. Pra, ia vlen ta b&jmé nesér, pasnesér, té na japin mendime pér ligjin
pér mbrojtjen civile gé kur té vijmé te diskutimi nen pér nen té jemi mé té sakté, sepse ne po
nxitohemi, duam ta kalojmé shpejt patjetér mé 18 korrik dhe nuk pyesim organet e pushtetit
vendor. E propozoj kété, té shénohet né procesverbal.

Ulsi Manja - Uné té dy projektligjet...

Bashkim Fino- Te projektligji i fundit me ¢ kuptoj uné duhen vetém fondet, ndérsa te ligji
i méparshém pér mbrojtjen civile nuk jané thirrur fare organet e pushtetit vendor dhe kjo éshté
absurde.

Ulsi Manja - Zoti Fino, shumé faleminderit!

Té nderuar kolegé, uné do ta mbyll mbledhjen uné, sepse kam pérgjegjési pér procedurén
dhe rregulloren.

Né té tria projektligjet gé kishim sot ishim komision pér dhénie mendimi, dhe ajo pjesé e
punés sé komisionit pér té shqyrtuar bazén kushtetuese dhe harmonizimin e projektligjit me té
gjithé kuadrin e legjislacionit gé kemi né fuqi, éshté detyrim i kétij komisioni, sipas Rregullores

sé Kuvendit.

Nése ju cmoni se pér projektligjin pér mbrojtjen civile, té cilin e miratuam né parim dhe
e kemi I&né né njé mbledhje té radhés ta shqyrtojmé dhe miratojmé nen pér nen, keni nevojé pér
té mbledhur komisionin, si kryetar i nénkomisionit pér pushtetin vendor, zoti Fino, mund ta
mblidhni komisionin. Nése duhet ta formalizoj me urdhér uné si kryetar komisioni mbledhjen e
nénkomisionit, edhe e b&jmé, ndérsa pér projektligjin pér rininé jam dakord me zonjén Hysi, qé
éshté detyré e kétij komisioni ta shqyrtojmé nga piképamja e pérputhshmérisé me Kushtetutén dhe
ligjet. Ky éshté detyrimi i komisionit, nuk éshté objekt i punés sé nénkomisioneve projektligji pér
rinin€, dhe, megenése kérkohet kohé edhe nga pérfagésuesit e ministrisé pér t’iu dhéné pérgjigje
pyetjeve, por edhe relatorja éshté dakord pér ta paré mé né detaje projektligjin pér rining,
bashkohem edhe me mendimin e zotit Braho, ky ligj hyn né fuqi né gershor té vitit gé vjen, pra
keni 1&né kohé pér té béré aktet ligjore, nuk kemi nevojé té jemi pararojé me projektligjin, por
kemi nevojé té jemi pararojé me ligjet gé zbatohen dhe japin produkt shpejt.

E shtyjmé pér sot projektligjin pér rininé dhe do té jemi né kontakt edhe me Ministriné e
Arsimit, edhe me Ministriné e Brendshme pér ta béré pjesé té kalendarit, pér ta shqyrtuar dhe
miratuar né parim e mé pas nen pér nen projektligjin.

Bashkim Fino- Ju zbatoni Rregulloren si kryetar i komisionit, uné nuk té kérkova té
mblidhni nénkomisionet, absolutisht jo, as t¢ mbledhim organet e pushtetit vendor kétu, por ama
na takon si komision, pavarésisht se nuk jemi pérgjegjés pér té jemi pérgjegjés pér ligjin pér
emergjencat civile, € njé letér t’iubésh shoqatave t€ bashkive t€ japin mendimin pérkatés se si e

mendojné ligjin e emergjencave civile.

Ulsi Manja- Patjetér.

Bashkim Fino- Uné dua kété gjé para se ta votoj dhe kam té drejté ta kérkoj.

Ulsi Manja - Do t’ia nis si kryetar komisioni dhe do t’ia sugjeroj edhe relatores ta béjé
kété shkresé.

Faleminderit!

MBYLLET MBLEDHJA

